
 d Аԥсни Урыстәылеи рнапы 
аҵарҩит «Ҩ-тәылауаҩрак рызҵа-
арақәа рырманшәаларазы Аԥсны 
Аҳәынҭқарреи Урыстәылатәи Афе-
дерациеи рыбжьара Аиқәшаҳаҭра» 
аратификациазы ашәҟәқәа реимда-
ра иазку аԥкаанҵа.

Аԥкаанҵа рнапы аҵарҩит Аԥсны 
адәныҟатәи аусқәа рминистр Олег 
Барцыци Аԥсны иҟоу Урыстәыла ацҳа-
ражәҳәаҩ Михаил Шургалини. 

«Ҩ-тәылауаҩрак рызҵаарақәа 
рырманшәаларазы Аԥсны Аҳәынҭқар-
реи Урыстәылатәи Афедерациеи рыб-
жьара Аиқәшаҳаҭра» анапы аҵаҩын 
Москва, 2022 шықәса сентиабр 27 
азы. 

Аиқәшаҳаҭра азкуп Аԥсны Аҳә-
ынҭқарреи Урыстәылатәи Афедера-
циеи ртәылауаа рзинтә статус арман-
шәалара, иара убас иарбоуп Аԥсны 
атәылауаа Урыстәылатәи Афедера-
циа атәылауаҩра ирмарианы аиура 
аԥҟарагьы. 

Аиқәшаҳаҭра иарманшәалоит Аԥс-
ны Аҳәынҭқарреи Урыстәылатәи Афе-
дерациеи ртәылауаҩра змоу социалла 

реиқәыршәара, рҵарадырра, меди-
цинала рмаҵзура, хымԥадатәи арра-
маҵура рахысра азҵаарақәа.

Аиқәшаҳаҭра инақәыршәаны, 
Аганқәа рыбагьы ртәылауаҩра змоу 
азин рымоуп социалла реиқәыршәа-
ра, рҵарадырра, медицинала рмаҵзу-
ра дара иааиԥмырҟьаӡакәа иахьынхо 
Аган азакәанԥҵара инақәыршәаны, 
Аганқәа руак азакәанԥҵареи мам-
заргьы Аганқәа рганахьала иҟоу 
жәларбжьаратәи аиқәшаҳаҭрақәеи 
рыла даҽакы азыԥхьагәаҭамзар. 
Аганқәа рыҩбагьы ртәылауаҩра 
змоу ианнарԥхьо аамҭазы дара иаа-
иԥмырҟьаӡакәа иахьынхо Аган аҟны 
аррамаҵура иахысуеит. Ҳәынҭқаррак 
адгьылҵакыраҿы хымԥадатәи арра-
маҵзура ахысра даҽа ҳәынҭқаррак 
аҵакыраҿы аррамаҵзурахь анаԥхьа-
ра аҟнытә ихы дақәиҭтәхоит. 

Аиқәшаҳаҭраҿы ишьақәырӷәӷәо-
уп атәылақәа рыҩбагьы ртәылау-
аҩра змоу ауаа рзинқәа. Аи қәшаҳаҭра 
иаҵанакуеит Аԥсны атәылауаа Уры-
стәылатәи Афедерациа атәылауаҩра 
иаармарианы аиуразы аԥҟарақәагьы. 

Убас, Урыстәылатәи Афедерациа 
Аиқәшаҳаҭра ахәҭаҷ 2 инақәыршәа-
ны, 2008 шықәса август 26 азы Аԥсны 
Аҳәынҭқарра атәылауаҩра змаз, ар-
заҳал аналаиҵауа аҽны уи зцәымӡыц, 

18 шықәса зхыҵхьоу, зхы знапаҿы 
иҟоу азин инаҭоит Урыстәылатәи Афе-
дерациа атәылауаҩра ирмарианы 
аиуразы арзаҳал алаҵара. 

Аиқәшаҳаҭра ишьақәнаргылоит 14 
шықәса зхыҵхьоу ахәыҷқәа рганахьа-
ла атәылауаҩра аиушьа. Аиқәшаҳаҭра 
хәышықәса амч амоуп, анаҩс даҽа 
хәышықәса иацҵахоит, Аганқәа ру-
ак адипломатиатә мҩақәа рыла егьи 
Аган уи амч аанкылара агәы ишҭоу 
азы фымз шагу адырра ҟанамҵар. 

Абри инамаданы Аԥсны Аҳәы-
нҭқарра адәныҟатәи аусқәа рмини-
стрра астратегиатә усеицура аҟәша 
аиҳабы Џьемал Бганба аҳәамҭа ҟа-
иҵеит. 

Аԥсны Аҳәынҭқарра адәны ҟатәи 
аусқәа Рминистрра Аԥсны Аҳә-
ынҭқарра атәылауаа адырра рн-
аҭоит, Урыстәылатәи Афедерациеи 
Аԥсны Аҳәынҭқарреи ирыбжьарҵаз 
ҩ-тәылауаҩрак аиура азҵаарақәа 
рыӡбаразы аҳәынҭқаррабжьаратә 
еиқәшаҳаҭра иахьа инаркны амчра 
шаиуа. Аԥсны адәныҟатәи аусқәа Рми-
нистрра, Аԥсны Аҳәынҭқарра атәы-
лауаа азхьанарԥшуеит аиқәшаҳаҭра 
аԥҟарақәа инарықәыршәаны, Аԥсны 
Аҳәынҭқарра атәылауаа Урыстәыла 
атәылауаҩра аиура ирмариоу апро-
цедурала иахысырц азы Урыстәыла 
Апрезидент Иусԥҟа шьаҭаны ишыҟоу. 

Урыстәылатәи аган аҟынтәи иҳа-
уз адыррақәа рыла, Аусԥҟа апроект 
Урыстәылатәи Афедерациа Ахада 
Иусбарҭеи атәыла анапхгареи рҿы 
ашьақәырӷәӷәара аетапқәа ирхысуеит, 
аамҭа кьаҿк иалагӡаны, анапаҵаҩра 
азыԥхьагәаҭоуп. 

Иарбоу Аусԥҟа Аԥсны Аҳәынҭқар-
ра атәылауаа рганахьала Урыстәыла 
атәылауаҩра аиура армариоит. 

Аԥсны Аҳәынҭқарра адәны ҟа-
тәи аусқәа Рминистрра Аԥсны Аҳә-
ынҭқарра атәылауаа ианаамҭоу адыр-
ра рнаҭоит – Аԥсны Аҳәынҭқарра 
атәылауаа Урыстәылатәи Афедера-
циа атәылауаҩра аиуразы иазгәаҭахо 
аԥҟарақәеи аҭагылазаашьақәеи рзы.  

Аԥсны – Урыстәыла

Ҩ-тәылауаҩрак 
рызҵаарақәа ирызкны

 d Аԥсны акультура Аминистрра 
Аԥсны Раԥхьатәи Ахада Влади-
слав Арӡынба изку иреиӷьу аму-
зыкатә усумҭазы аицлабрақәа 
ишрылаго рыланаҳәеит. 

Аицлабра рхы аладырхәыр 
рылшоит апрофессионалтә 
композиторцәа реиԥш, амузыка 
абзиабаҩцәагьы. Ирыдыркылоит 
џьаргьы инармыгӡац аоригиналтә 
вокалтә композициақәа. 

Аусумҭақәа жьҭаарамза 1, 
2025 шықәса аҟынӡа аелектронтә 
цҳа мҭа ала инашьҭызар ҟалоит, 
мамзаргьы хаҭала акультура Ами-
нистррахь инаргар алшоит. 

Аиааира згаз – амузыкеи 
ажәа қәеи равторцәеи анагӡаҩи 
аԥаратә ҳамҭақәеи адипломқәеи 
ранашьахоит, иреиӷьу арҿи-
амҭақәа Аԥсны Раԥхьатәи Аха-

да Владислав Арӡынба ишықәс 
ахыркәшаратә усмҩаԥгатә аан 
инарыгӡоит. 

Аӡбаҩцәа реилазаара апрофе-
ссионалтә музыкантцәа рыла 
ишьа қәгылазаауеит.

2025 шықәса ареспубликаҿы 
Владислав  Арӡынба Ишықәсны 
ирылаҳәоуп. Аконкурс Владислав 
Арӡынба диижьҭеи 80 шықәса 
аҵра иазкны атәылаҿы имҩаԥы-
суа агәалашәаратә усмҩаԥгатәқәа 
рҳәаақәа ирҭагӡаны еиҿкаахоит. 

  Аконкурс ахықәкы — иналу-
кааша аполитикатәи аҳәынҭқар-
ратәи усзуҩ, аҵарауаҩ ду, аҭо-
урыхтә ҭҵаарадыррақәа рдоктор, 
«Ахьӡ-Аԥша» аорден I аҩаӡара за-
нашьоу, Аԥсны Афырхаҵа, Аԥсны 
Раԥхьатәи Ахада Владислав Гри-
гори-иԥа Арӡынба ихьӡ анауна-
гӡатәра ауп.   

 Аԥсны Раԥхьатәи Ахада Вла-
дислав Арӡынба диит 1945 шықә-
са, лаҵара 14 азы, Аҟәа араион 
Алада-Ешыра ақыҭан.

2025 ш – Владислав Арӡынба 
Ишықәсуп

Аконкурс рылаҳәоуп

 d Ареспубликатә унитартә наплакы 
«Аԥснытәи аихамҩа» амаҵзурақәа 
зегьы аԥхынра аҽазыҟаҵара иаҿуп. 
Ишьақәырӷәӷәоуп адәыӷбақәа 
рныҟәара аграфик ҿыц. 

Раԥхьаӡа акәны, маи 1инаркны иа-
аиԥмырҟьаӡакәа Имереҭиатәи акурорт 
аҟнытә Аҟәанӡа аныҟәара иалагоит 
ԥшь-вагонк зыцраҳәоу Урыстәылатәи 
афымцадәыӷба «Диоскуриа». 

Абри атәы иҳәеит Ареспубли-
катә унитартә наплакы «Аԥснытәи 
аихамҩа» аиҳабы Арсоу Ҷыҭанаа. Уи 
иазгәеиҭеит, маи азы Аҟәеи Санкт-Пе-
тербурги адәыӷба шрыбжьало есым-
ша, Аҟәеи Москвеи ирыбжьоу адәыӷба 
аусура ишалагахьоу, апрель 30 инарк-
ны Шәачантәи Гаграҟа атуристцәа аа-

лар шалшо атуристтә дәыӷба «Шәа-
ча» ала.

Аихамҩа иагыу-иабзоу аҟаҵара 
акәзар, есҽны аусурақәа мҩаԥысуеит. 
Абригадақәа аихамҩа ахьынӡа-наӡа-
аӡо идрыцқьахьеит: иқәыргоит агәам-
самқәа, иаҭахны иҟалар аҵлақәа 
хдырффоит. Маи инаркны нап арк-
хоит аестакадақәа зегьы ррыцқьареи 
рышәреи.

Абригада ҷыдақәа инарываргыла-
ны, иара убас аимадаратә цәаҳәақәа 
ирыгу-ирыбзоу ҟарҵоит. Ауснагӡатә 
хадақәа ируакуп Аҟәеи Ԥсоуи рыб-
жьара 60 км/ сааҭ инаркны 80 км/ 
сааҭ аҟынӡа адәыӷбақәа рыццакы-
ра ацҵара.

Ҷыҭанаа иациҵеит астанциа «Аба-
аҭа» аиҭашьақәыргыларазы, Гәдо-

уҭатәи Аҟәатәи авокзалқәа рырҽеи-
разы аусурақәа ишырҿу. Асеиԥш иҟаз 
аусурақәа мҩаԥырымгеижьҭеи крааҵу-
еит. Иԥсахуп Аҟәатәи авокзал ахыбра, 
акәша-мыкәша иагыу-иабзоу ҟаҵоуп, 
иқәырҵоит ахаҳәқәа, иара убас ари-
аҵәаратә усурақәа ирҿуп. 

«Маи азбжазы ҳалагоит Афонҿыц-
тәи авокзал адәахьтәи ахаҿра аи-
ҭашьақәыргылара. Аԥснытәи аинвес-
торцәа ихдыркәшахьеит «Ԥсырцха» 
астанциа арҽеира. Иаарласны нап 
аҳаркуеит «Гагрыԥшь» астанциа»,– аз-
гәеиҭеит аихамҩа аиҳабаы

Ҷыҭанаа иҳәеит аусурақәа зегьы 
шынарыгӡауа аихамҩа абиуџьет ала.

«Аҵыхәтәантәи ԥшьышықәса 
рыҩнуҵҟала апассаџьырцәа, аида-
рақәа рхыԥхьаӡара иахьацлаз иабзо-
ураны ҳбиуџьет акырӡа ихаҭәааит, уи 
ала арҽеира-еиҭашьақәыргыларатә 
усурақәа наҳагӡоит», – иаҵишьит иара. 

Аԥхынра рҽазыҟарҵоит
 d Аԥснытәи аҳәынҭқарратә уни-

верситет астудентцәа рзы Вла-
дислав Григори-иԥа Арӡынбеи 
Сергеи Уасил-иԥа Багаԥшьи 
рыхьӡ зху хаҭалатәи астипен-
диақәа ирзырҳауп хнызқь мааҭ 
рҟнытә жәанызқь мааҭ рҟынӡа. 
Изыхәҭоу аусԥҟақәа инапы 
рыҵаиҩит Аԥсны Ахада Бадра 
Гәынба, – иаанацҳауеит Ахада 
ипресс-маҵзура. 

Раԥхьатәи Ахада В.Г. Арӡын-
ба ихьӡ зху хаҭалатәи астипен-
диақәа аԥҵан афилологиатә, аҭ-
оуры х тә факультетқәа рҟны, 
жәларбжь аратәи аизыҟазаашьақәа 
рыҟәшаҿы аҵара зҵоз, аихьӡара 
бзиақәа аазырԥшуаз Аԥснытәи 
аҳәынҭуниверситет астудентцәа 

рзы 2010 шықәса декабр 6 азы 
Ахада Иусԥҟала. 

С.У. Багаԥшь ихьӡ зху хаҭалатәи 
астипендиақәа аԥҵан агронџь-
ныртә, арҵаҩратә, аекономикатә 
факультетқәа рҟны аҵара зҵоз 
Аԥснытәи аҳәынҭуниверситет асту-
дентцәа рзы 2012 шықәса апрель 
18 азы Ахада Иусԥҟала. 

Ҩыџьа Ахадацәа рыхьӡ зху

Астипендиақәа ирыцҵоуп

 d Аԥсныпресс. Аԥсны Аҳәынҭқар-
ра Ахада Гәынба Бадра агеноцид 
иалаӡыз аерман жәлар лахье-
иқәрала игәалаиршәеит.

 «Иахьа ҳара аерман жәлар 
ргеноцид иалаӡыз лахьеиқәрала 
ианаҳгәалаҳаршәо мшуп.

 Усҟантәи атрагедиатә мшқәа 
раан аӡәырҩы ирызгәакьаз 
рҭыҧқәа аанырмыжьыр ада 
ҧсыхәа аныҟамла, хеиқәырхагас 
ирзыҟалаз Аԥсны иаднакылеит.

 Ахҭыс хлымӡаахқәа рнаҩс 
ишьақәгылаз аермантә еилазаа-
ра ҳтәыла иузаҟәымҭхо иадҳәала-
хеит. Урҭ рхылҵшьҭрақәа ҳ-Аҧсны 
аҩбатәи ҧсадгьылны ирзыҟалеит. 

Аермантә еилазаара аԥсуа 
ҳәынҭқарра ашьақәгылареи аҿи-

ареи активла иалахәуп.
1992-1993 шш. Аԥсны Аџь-

ынџьтәылатә еибашьраан Багра-
миан ихьӡ зхыз абаталион Аԥсны 
ахақәиҭразы ақәԥараҟны агәым-
шәареи афырхаҵара аанарԥшит. 
Урҭ рахьтә аӡәырҩы ҳтәыла 
ахьыԥшымра рхы ақә ырҵеит. 
Ахҭыс хлымӡаахқәа ирылаӡыз 
хашҭра рықәымзааит, абиԥара 
ҿа ас еиԥш аҭоурых иҳаднагалаз 
аԥышәарақәа ирхаанымхааит», – 
иазгәаҭоуп  аҳәамҭаҿы.  

Агәалашәара

Алахьеиқәра Амш

 d Мшаԥы 25 адыга жәлар 
рбираҟ иамшныҳәоуп. «Аԥ-
суаа иахьанӡагьы ражәа иа-
лоуп «ҳаи, рацәа дуаҩы еды-
гьоуп» ҳәа. Иҳарҳәоузеи нас 
арҭ ажәақәа? Ари ауаҩы ла-
мысла шаҟа дҳараку, ԥшра-
ла-сахьала шаҟа деинаало-
зеи ҳәа ауп. Ҭоурыхтә ҵаҵӷәык 
амамкәа баша ирҳәарымызт 
иҵауланы узырхәыцуа арҭ 
ажәақәа… ҳәа иҩуеит Аԥс-
ны жәлар рпоет, академик, Ҟа-
барда-Балкариеи Адыгьеиеи 
жәлар рышәҟәыҩҩы Баграт 
Шьынқәба, аҵарауаа Сергеи 
Зыхәбеи Нафисеҭ Чуиаковеи 
еиқәдыршәаз аедыгьа жәлар 
рҿаԥыцтә ҳәамҭақәа реизга 
«Аӡқәа ахьеилало мшынхоит» 
ҳәа хьӡыс измоу аҭыжьымҭа 
аԥхьажәаҿы.

Адыга жәларқәа–аедыгьақәа, 
аҟабардақәа, ачерқьесқәа, ашаԥ-
сыӷқәа уҳәа аӡәыкны рҽеиларҵәа-
ра иадырга ԥшьоу, ихьӡырку еҵәа-
ла ихҟьоу абираҟ иаҵәа аҭоурых 
ҵаулоуп, уи ахақәиҭратә қәԥара 
иалиааит. Зкәакьҭа иашоу, зоуреи 
зыҭбаареи 2:1 м. инаӡо, аиаҵәа 
(ашьац) ԥшшәы змоу адыга бираҟ 
аҟны иарбоу ихьԥшшәылоу жәаҩа 
еҵәа адыга жәлархылҵшьҭрақәа 
ирхаҿроуп, урҭ ракзаара иарҵа-
быргыгоуп ажәҩан ахь ихоу еих-
доу ахыцқәа хԥа. Изну абаԥшшәы 
ишдыру еиԥш, аԥсҭазаара иасимво-
луп, насгьы Адыгатәыла ԥсабарала 
абеиара иаршаҳаҭгоуп.

Асовет Еидгыла анхыбгала, 
1991 ш. рзы Адыгьеиатәи авто-
номтә област, Краснодартәи атәы-
лаҿацә иалҵны, хаз иҟоу, Уры-

стәыла иахәҭаку республикак 
аҳасабала ашьақәгылара аназыӡба-
ха, аҳәынҭқарратә бираҟ аԥҵаразы 
аиндаҭлара рылаҳәан. Аҵарауаагьы 
атәыла анапхгараҭаратә уаажәлар-
рагьы азхәыцра рацәа ҟамҵакәа, 
хьаҳә-хьачарада еиқәышаҳаҭны 
иазырыӡбеит, XIX ашәышықәса-
зы рабдуцәа рхақәиҭратә қәԥара 
аан ирхашәыршәыруаз рҭоуры хтә 
бираҟ ишыҟоу иаанрыжьырц. Уи 
шыҟаз атәы инҭкааны дазааҭгы-
лахьан, Кавказтәи аибашьра аан, 
арҭ аҿацәқәа рахь иқәнагалахьаз, 
англыз ныҟәаҩы Едмунд Спен-
сер, «Путешествие в Черкессию, 
Крым – Татарию …» ҳәа ахьӡны, 
1838 ш. рзы иҭыжьыз ашәҟәы аҟ-
ны. Раԥхьаӡа акәны ауаажәлар-
ра рахь ицәырган абираҟ 1991 ш. 
ахыркәшамҭазы, ауаажәларратә 
еиҿкаара «Адыгә Хасэ» аԥҵаратә 
еизара ду аҟны. Анаҩс, 25 март 
1992 ш. рзы Адыгьеиатәи Арес-
публика Иреиҳаӡоу ахеилак аҟны 
ишьақәырӷәӷәан. Абираҟ аныҳәамш 
азгәарҭо иалагеит, амҳаџьырра 
Ҭырқәтәылаҟа иахнагаз, аедыгь 
ҭыԥҳа иӡахны лашьцәа ирылҭе-
ижьҭеи 180 ш. анахыҵуаз 25 ап-
рель, 2010 ш. инаркны.

Есышықәса ари амш аҽны аду-
неи иқәынхо адыгақәа зегьы – 
Адыгьеиа, Ҟабарда-Балкариа, Ҟа-
рачы-Черқьесск рнаҩсангьы, урҭ 
рхылҵшьҭрақәа ахьынхо егьырҭ 
атәылақәеи аҵакырадгьылқәеи 
рҟнгьы иазгәарҭоит рмилаҭтә 
хаҿра иашьаноу абираҟ аныҳәа. Уи 
иазкны имҩаԥыргоит еиуеиԥшым 
ауснагӡатәқәа.

Ҳтәылаҿгьы ари амшныҳәа 
ахьӡала есышықәса имҩаԥысуе-
ит ахәыҷӡақәа инадыркны абыр-
гцәа рҟнынӡа милаҭтә маҭәа-
ла рҽеилаҳәаны, амҳаџьырқәа 
рыԥшаҳәаҟны, аешьаратә – адыга, 
аԥсуа, абаза жәлар рбираҟқәа ҳа-
ракны ирхашәыршәыруа аныҟәа-
рақәа, анаҩс С.Ҷанба ихьӡ зху 

Аԥсуа ҳәынҭқарратә драматә те-
атр аҿаԥхьеи, Б.Шьынқәба ихьӡ 
зху ақалақьтә баҳчеи рҟны еиу-
еиԥшым агәырӷьаратә-арлахҿы-
хратә усмҩаԥгатәқәа еиҿыркаа-
уеит. Сынтәа урҭ инарҷыданы ари 
амш ахьӡала Аҟәа абаа аҵакыраҟ-
ны имҩаԥган ахыци ахымпали ры-
ла ахысразы аиндаҭлара.

Аԥсуа-адыга жәларқәа ҳа-
имадара, ҳажәҩахыреибыҭара 
амҩақәа рырҵаулара хықәкыс 
иҟаҵаны ауп, шықәсқәак раԥхьа 
Аԥснытәи аҳәынҭқарратә универ-
ситет аҟны, аректор, УАҬР академик 
Алеко Гәарамиа иқәҵарала иза-
артыз, аамҭакьаҿк иалагӡаны ари 
ахырхарҭала, имаҷымкәа аусқәа 
назыгӡахьоу – В.П.Анқәаб ихьӡ зху 
аԥсуа-адыга филологиа ацентр.

Адыга бираҟ амшныҳәа аламҭа-
лаз Адыгьеиатәи амилаҭтә театр 
аҟны қәҿиарала имҩаԥысит Ба-
грат Шьынқәба иҭоурыхтә роман 
«Ацынҵәарах» ашьаҭала иқәыргы-
лаз аспектакль «Уаԥсҵәык анышә» 
апремиера. Константин Мишин 
режиссиорс дызмоу ари ақәыр-
гыламҭа апрель 23 рзы – аедыгь 
бызшәала, апрель 24 – урыс быз-
шәала ирыдгалан ахәаԥшцәа. Аҭа-
аҩцәа гәахәара ҳаракыла иры-
дыркылаз аспектакль «Уаԥсҵәык 
анышә» еиҭадырбахоит маи 28 рзы 
– аедыгь бызшәала, маи 29 – аурыс 
бызшәала. Аԥсуа – адыга жәларқәа 
доуҳала ҳаилаҵәара даҽазныкгьы 
ишьақәнарӷәӷәоит, ҳхаҿра аӡырга-
реи, ҳзеиԥш ҭоурых аиқәырхареи 
рзы иҟаҵоу ари ашьаҿа.

Аԥсуа – адыгатә доуҳатә культу-
ратә еимадарақәа рым ҽхак есааи-
ра ишдырҭбаауа шьақәнарӷәӷәоит 
арҭ амшқәа рзы Адыгьеиа имҩаԥы-
сыз, аҵыхәтәантәи ашықәсқәа 
рзы аԥсуа-адыга сахьаркыратә 
ажәа арҿиаҩцәеи аҟазарауааи 
маҷымкәа еидызԥхьало, аешьа-
ратә милаҭтә литературақәа 
рызҿлымҳаҩцәа ргәыблра аиз-
ырҳареи, ҟазарыла урҭ рӡырга-
реи зхықәкы хадоу апроект «Риф-
мы на Рице» иахәҭаку афестиваль 
«Строфы на Руфабго». Уи аҳәа-
ақәа ирҭагӡаны Маиҟәаԥ, акульту-
ра арҿиара ацентр «Ошад» аҟны 
имҩаԥысит, Аԥсны аҳәынҭқарратә 
аҿартә театр актиор Саид Камкиа 
ирҿиаратә хәылԥазы. Аусмҩаԥ-
гатә хадырҭәаауан ацентр аҟны 
еиҿкаау ашәаҳәареи акәашареи 
рансамбльи аҭыԥантәи апоетцәеи 
рықәгыларақәа.

Убасгьы, ҳазну амза ахыр-
кәшамҭазы Нальчик, амилаҭтә 
маҭәа аиҿкаареи ҟазарала аӡыр-
гареи русхк аҟны зыхьӡ ахара 
инаҩхьоу, ашәҵатәыӡахҩы Мади-
на Саральп напхгара зылҭо «Арт-
Центр» аҟны имҩаԥысит аԥсуа 
поет Дмитри Габелиа ипоезиатә 
хәылԥазы, уи аҵакы ҩаӡара ҳара-
кыла ихаирҭәаауан ачерқьес поет 
Артур Кенчешаовгьы

Адыгақәеи ҳареи ҳаешьара аҭо-
урых иарҵабыргхьеит изныкым-
кәа. Иԥкымзааит шәышықәса-
ла ҳаешьаратә жәл арқәеи ҳареи 
ҳажәҩахыр, есааира иҵаулахала-
аит агәбылра иашьаҭоу ҳаиҭанеиа-
аирақәа, ҳаибабарақәа.

Аҽеиларҵәара 
иашьаноу 

Адыга бираҟ Амш

Ахра Анқәаб

 d Аԥсны Жәлар Реизара Аиҳабы 
Лаша Ашәба зхадараҿы дыҟоу 
аделегациа, Аџьынџьтәылатә 
еибашьра Дуӡӡаҿы Аиааира 
80 шықәса ахыҵра иазку Аид-
гыларатә  ҳәынҭқарра Жәлар-
бжьаратәи афорум «Аҭын-
ха ду —еицаҳзеиԥшу аԥеиԥш» 
алахәхаразы Волгоградҟа инеит. 

Аделегациа иалоуп: Жәлар Ре-
изара Аиҳабы ихаҭыԥуаа Фазлы-

беи Аҩӡба, Асҭамыр Аршба, Уры-
стәыла иҟоу Аԥсны ацҳаражәҳәаҩ 
Алхас Кәыҵниа, Жәлар Реиза-
ра  Аппарат анапхгаҩы Вадим 
Бжьаниа. 

Жәларбжьаратәи афорум 
мҩаԥысит  мшаԥымза 28 – 29 рзы 
Урыстәылеи Белоруссиеи Реидгы-
ла Апарламенттә Еизара аԥшьга-
рала Ақалақь-Фырхаҵа Волгоград. 
Уи рхы аладырхәит Ихьыԥшым 
Аҳәынҭқаррақәа Реимабзиара, 
Азиа, Алатинтә Америкеи Европеи 
рҟынтәи апарламенттә делега-
циақәа, ауаажәларратә усзуҩцәа, 
аҭҵаарадырратә еилазаара ах-

аҭарнакцәа, иара убас жәларб-
жьаратәи аекспертцәа.

 Аԥсны Жәлар Реизара аделе-
гациа Александр Невски ихьӡ зху 
акафедралтә ныхабаа иаҭааит. 
Афорум аҳәаақәа ирҭагӡаны ате-
матикатә секциақәа ҩба русура 
азԥхьагәаҭан: «Азеиԥш ҭоурыхтә 
гәалашәара ахьчареи аиқәырха-
реи», иара убас «Аҭоурыхтә дыр-
ра ашьаҭала апатриоттә ааӡара». 

 Аԥсны Жәлар Реизара аде-
легациа иарбоу асекциақәа ру-
сура рхы аладырхәит. Жәларб-
жьаратәи афорум мшаԥымза 29 
рзы  «Аҭынха ду — еицаҳзеиԥшу 
аԥеиԥш» ҳәа хыс измаз аихшьа-
латә пленартә еилатәарала ихыр-
кәшахеит.

Жәларбжьаратәи афорум

Ақалақь- Фырхаҵа Волгоград

 d – Абас рҳәар рылшоит шәҩы-
ла ахҵәацәа, аибашьра иа-
налага, ашәарҭара зыҧсад-
гьыл иахнацаз. Убарҭ иреиуоуп: 
аҳәса, ахәыҷқәа, абыргцәа, 
аӡәык-ҩыџьак «ахацәагьы» урҭ 
рхыҧхьаӡараҿы иҟан.

Ақырҭуа-аҧсуа еибашьра иа-
налага згәы зҽанымыз ҳажәлар 
еихнашеит. Абацәа ахацәа 
зыҩнаҭақәа, зыҧсадгьыл аи-
қәырхара уалҧшьас ишры-
маз зныруаз, абџьар иашьҭалеит 
(исгәаласыршәар сҭахуп, аибашьра 
алагара маҷк шагыз зегьы   абџьар 
шрымхыз).

Аҳәсеи, ахәыҷқәеи, абыр-
гцәеи рхы ахьыргара рзымдыруа 
рыҩнаҭақәа ааныжьны рҿынар-
хеит. Згәы зҽанӡамкәа зықалақь 
атанкқәа аалагылаз Аҟәаа ицәгьан 
рҭагылазаашьа. Урҭ зназы рхы 
дырхеит Гәдоуҭаҟа, шьоукы Уры-
стәылаҟа. Ицон «хәмарра дук», 
аха уи ҳара иабаҳдыруаз… уб-
ри аамҭаз ахьҭакреи амла-
креи иагараны иҟаз ҳаҧшқацәа 
рыҧсы иаҧшәмахеит ҳашьцәа 
– адыгақәа. Аиаша шәасҳәап 
аибашьра иалагаанӡа, абарҭ рҭо-
урых, ирыҧсҭазаашьаз акгьы 
ҳаздыруамызт. Зны архнышь-
нак ааиҩызҵәаз ҳашьцәа, Кавказ 
зымҽхазкуаз, иахьа  инхоит Шәа-
ча иахьаҵанакуа аҟәаҧа-ҿаҧа-
рақәак рҿы. Урҭ аулқәа ҳәа 
ирышьҭоуп.

Шәача иҧсаҟьаны иалахаз 
аҳәсеи ахәыҷқәеи ҳаидкыланы 
ҳаргеит, Шәача азааигәара иҟаз, 
адыгақәа ахьынхоз аулқәа рышҟа. 
Исгәалашәоит, ишылашьца-
ра илашьцахьан, автобус «Ика-
рус» азна ахҵәацәа рхылаҧшра 
знапы ианыз Владимир Аҩӡбеи,  
Руслан Гвашеви аулаҿы ҳшаны 
ҩнаҭацыҧхьаӡа ҳрыдырҵеит. Са-
ра ара сыҟан Даханаҕә Ачегу лҭа-
ацәараҿ мызкы наҟьак, аҩнра 
ҳахыҧхьаӡалазшәа иҳазныҟәон. 
Убри аамҭаз убра иҳацыҟаз Ан-
жела Кәакәасқьыр, Тҟәарчалтәын, 
дцеит  Маиҟәаҧ адыгақәа  раҳҭ-
ны-қалақь ахь. Уаҟагьы Аҧснытәи 
ахҵәацәа  хыҧхьаӡара рацәа-
ла иаднакылон, ларгьы лхәыҷқәа 
аҭыҧ рзылыҧшааит. Убасҟан, уб-
ра илықәшәаз сыҧшәма иҩызак 
иалҳәеит хҩык аҧшқацәа сы-

ман аулаҿы сшыҟоу. Иара хьа-
ас иҟаиҵеит, иҭаххеит ихәыҷқәа 
ахьаднакылаз асасааирҭаҿ аҭыҧ 
ҳазирхиарц, Анжела длыҳәа-
ны дҳашьҭаҵаны дааишьҭит. Аул 
аҟынтә санцоз исыцыз сгәыла, 
лхәыҷқәагьы ларгьы ҳаиманы 
ҳцеит. Сыҧшәма иҩыза, ахҵәацәа 
ахьныҟәыргоз аҭыҧ ҳзыҟаҵаны, 
Гәдоуҭаҟа дхынҳәит.

Исҭахуп иазгәасҭарц, схәы-
ҷқәа аибашьра зегьы атә ымџьара 
ахьҭакра, агәаҟра рм ы рбакәа 
иахьеиқәсырхаз иара ишибзо-
уроу. Ҳәара аҭахым, зегь раҧхьаӡа, 
шәҩыла анацәеи, ахәыҷқәеи 
иаҳхашҭуам аи башьра анцоз ады-
га жәлар ҳаҧсы шеиқәдырхаз. 

Адыгақәа ирыдыркылаз аҧсу-
аа ҳхала ҳакәӡамызт. Аибашьра 
амилаҭ еилнахӡом, ҳара иҳа-
цын аерманқәагьы маҷымкәан. 
Амала ҳара излаҳаиҧшымыз, 
урҭ рхацәагьы рыцын. Еишьала- 
еиҳәшьала зегьы џьарак иҟан, хьа-
ас ирымаз рмал, рмазара акәын. 
Аҧсуаа  ҳакәзар, аӡәыр дҳама-
зар амцашыра иалагылан. Ашәа-
ра  ҳарблаҟьан ҳахьаанагаз, акы-
заҵәык ҳгәы збаауаз, ҳхәыҷқәа 
ахысбжьы рмаҳаӡеит. Лаҕырӡи-ҿи 
ааиқәызымхуаз анацәа  агәырҩа 
еиҵанацалахьан, есыҽны ажәаб-
жь ҳазыҧшын, аиаша аасҭа амц 
еиҳаны иҳаҳауан. Иҭахаз рыҧсӡы 
ааҩуан. Ҳгәырҩа, ҳхьаа ҳаце-
иҩыршон ҳаздызкылаз адыгақәа. 
Ҳара ҳакәзар, иахьеиҧш акәым-
кәа ҳаидкылан акырӡа.

Аӡәы игәаҟра зегьы ирхьаан. 
Исхашҭуам, агәаҟра санақәшәа, 
уаҟа иҳацыз Ашәаа рҭаацәа-
ра исзыруз адгылара, урҭ хҩык 
аҧҳацәа рыман, шықәсыкгьы 
зхымҵыцыз схәыҷы дысдыркуа-
мызт, дыргәыдыҳәҳәалан, рашьа 
хәыҷы иакәызшәа акәын дшыр-
боз. Аныҟәашьаҵәҟьа дара роуп 
изырҵаз. Рыбзиара ахаан исыз-
шәом аиҳәшьцәа абырфын бҕьы-
цқәа, Асида, Саида, Вика Ашәаа. 
Ҳара, шәҩыла ахҵәацәа, ҳаи-
башьра зегьы Маиҟәаҧ ҳныҟә-
нагеит, ҳаҷкәынцәа ирывагылан 
Аҧсны  иахьеибашьуаз азмыр-
хакәа, ртәылаҿгьы рнапы ҳақәыр-
гыланы ҳныҟәыргон. Убас иҟан 
егьырҭ ҳашьцәа ачерқьесқәагьы. 
Нальчик ақалақь, аибашьра ан-
цоз, ахҵәацәа Аҧснытәи ирыд-
кылан иныҟәыргон, рыҷкәынцәа 
ракәзар, ҳашьцәа ирывагылан, 
Аҧсны  азыҳәан ашьа   карҭәон.

Ирҳәоит, «аиашьа дыҕәҕәоуп  
иашьала» ҳәа, ҳаргьы ҳиааира  
зынаӡомызт ҳашьцәа абас иҳа-
вамгылазҭгьы. Ҧгара  ақәымзаа-
ит ҳаиашьара!

Архнышьна еиҩызҵәаз
ҳашьцәа рҟны

Ҳаҧсы  иаҧшәмахеит 
адыгаа

Наира Сабекиа 

Едгьы Ӡыба 

АФЫРХАЦӘА РАЖӘА 

I
Адунеиаҿ ахызаҵәқәа зегьы еиԥшуп, 
Агәырҩеи ахьааи закәызеи дара рзыҳәан, 
Деилырхуам аӡәгьы – 

дбыргыз, дхәыҷыз. 
Ахызаҵәаз аибашьра –

ишьаарҵәыроу ныҳәоуп. 
Ишԥасцәымӷу ахызаҵәқәа зегьы ззеиԥшу! 
Аха, мап, адунеи аҿы 

урҭ зегьы еиԥшӡам: 
Ахызаҵә, 

аԥсҭазаара аиқәырхара зԥеиԥшыз, 
Изырхынҳәыз ааԥынра ахаҿы лашаӡа; 
Ахызаҵә, 

иҭашәаз аибашьра агәыҵәҟьа;
Ахызаҵә, 

ашьауразыҳәан ирҭәаз; 
Ахызаҵә,

аиашара ахьчараз иҭҟьаз
Иазыскуеит ашәа, 

адунеи зегь иахыҵәо.
Ицап ашәышықәсақәа,

ацәқәырԥақәа реиԥш еишьҭала,
Абиԥара ҿыц, 

ирылышәхып шәара
Адгьыл ахәрақәа

 ахызаҵәи, аеҵәа шьаԥшшәалеи,
Ижәгароуп шәара усҟан агәра, 
Ахызаҵә алхзар аԥсреиқәаҵәа, 
Инымҵәаӡо аԥсҭазара ишалху аеҵәа!    

II
Исыхьыз сыздыруам, аха сзыцәом уахынла, 
Аҭынчра сцәыӡит, сгәаҭеиуеит сара, 
Дызусҭада  ауаҩшьҩы ҳәа зыхьӡылаз,
Дызусҭада уи,  иацхраауа аԥсра? 
Шәышықәсала ус иааиуеит, 

ауаҩы дызшьыз иоуп
Изхырҵо ауаҩшьҩы ҳәа ахьӡ ишәиу. 
Нас аԥа заб ишьа зузгьы, – 
Убригьы дуаҩшьҩу? 
Аибашьҩы сара сеиқәзырхазгьы, –
Убригьы дуаҩшьҩу? 
Сашьа аибашьрахьтә ихнымҳәӡазгьы, –
Убригьы дуаҩшьҩу? 
Ауаҩшьҩы сашҭа гәакьа дҭалеит
Дқәылаҩны,  иҩнеигалт сыҩны аԥсра. 
Ауаҩшьҩы «имҭаны» 

Волгеи Дони ахәрақәа рынхалеит, 
Игәыӷьит уи с-Кәыдры гәакьагь ахәра. 
Сқыҭа Дәрыԥшь иалҵыз 
Арԥыс иеихсыз – дуаҩшьҩуп! 
Аха ауаҩшьҩы дзеихсыз иоуп,
Ауаҩшьҩы – зхала зҽызшьыз иоуп!  

III 
Ажәҩан иаҵан аԥҭа еиқәаҵәақәа, 

аеҵәақәа хҩаны, 
Адәыӷбақәа цон, 

жәҩан рыҵәаабжь аныҩуа, 
Аибашьара цон…

Сықәымлацызт адгьыл сины. 
Сихьазар, сҟалозу иахьа, 

дарбан уи здыруа? 
Мап, иӡыҭуам Ерцахә иқәу асы,
Амра ашәахәақәа еицакра рықәым, 
Закә рыцҳароузеи, 

закә гәырҩоузеи сара сзы
Урҭ арԥарцәа иҭахаз ахьсыгу, 
Сышрыгыз еиԥш амца ианалаз дара… 
Адунеи урҭ рыччабжьи рашәақәеи агуп, 
Аха афырхацәа сгәаҵаҿ ирықәым ԥсра, 
Сара сыԥсы зҭоу

схазыҳәан заҵәык акәым,
Урҭ ирзымҳәаз ашәақәа 

сҳәарц ауп сыԥсы зҭоу, 
Урҭ ирзыҟамҵаз,

изхьымӡаз ҟасҵарц ауп сыԥсы зҭоу! 

IV
Иҭынчуп ажәҩан Дәрыԥшь иахагылоу, 
Еикәагылоуп аҵлақәа рыбжьы мыргаӡо, 
Урҭ, абӷьы иаҵәа зҿало ааԥныла
Афырхацәа иҭахаз ирбаҟоуп! 
Ааԥынтәи ашәа шьхеи мшыни ирыхьӡо
Дәырԥшь иахыҩуа,
Ажәҩан ианыҩуа, 
Амраҟынӡа унаҩырц ухәҭоуп –
Уара иҭахаз афырхацәа урбаҟоуп! 
Ахәыҷқәа еибарыҩуа иалоуп 
Ақыҭа, насыԥ змоу дара роуп, 
Аҳәыҳәқәа иоурышьҭуа жәҩанахь 

ихалоит – 
Урҭ иҭахаз афырхацәа ирбаҟоуп!.. 

Еиҭ. Г. Аламиа 

* * * 
Мап, аӡәгьы иумаикышам, 
Сара сшьауардын жәлар усҟак ишрацәам. 
Сара сыжәлар цәыкәбар гәышьоуп, 
Жәлар рымшын ду аҿы рбара мариам… 

Аха ацәыкәбарқәа иҟарҵоит амшынқәа, 
Ицәқәырԥо амшынқәа, агәгәаҳәа еилашуа, 
Иагьахьӡоит урҭ адунеи аганқәа, 
Адунеи аганқәа зегь шьышьуа. 

Еиҭ. А. Аџьынџьал 

***
Анацәкьарақәа шрыхьҵәыуо еиԥш 

арахәыцқәа, 
Ирыхьҵәыуоит адыд-мацәыс 

ақәа цәыкәбарқәа, ақәарыцқәа…

Ашәы рхьыссы, аԥсыма рыма аџьар цоит, 
Акәыба хьанҭа ашхәеиԥш ауаа

 рыжәпараҿ иӡсоит. 

Урҭ рнаҩсан, харантә, хыхьынтә, 
Меихсыӷьрада ччабжьык гоит: 
Аԥшқа дгәырӷьан дкьаасуеит, дкьаасуеит, 
Аԥшқа акыркыр дыччоит! .. 

АПҞАҚӘА 
Омар Беигәаа иахь 

Апҟақәа ахыҵны ишцо азыҳәан
Иҿыцу ажәак аҩра уадаҩуп шьҭа. 
Аха еснагь са сгәы рыхьҵәыуоит аҳәҳәыҳәа, 
Абар урҭ алаԥшҳәаа иналаӡт еиҭа. 

Шәанбахынҳәуеи, аԥсаатәқәа, шәарҭ, 
ианба?  

Шәхабар ҳамбарцу ааԥынра анынҵәонӡа?  
Издыруада, ҳзыҟамлозар уаҳа ҳаибабартә?  
Арҭ ахьаақәа неиуеит са сгәаҟынӡа. 

Ишәцәызӡом, сҵәыуоит зны-зынла сара, 
Исхыԥраан ианнеиуа апҟақәа кьиусиууа; 
Шәанбарзыхынҳәуеи, нас, апҟақәа, шәара, 
Адәкаршәрақәеи адәеиужьқәеи

 шәзыхьҵәыуо?  

Исызхаҵаҵәҟьом иҟоуп ҳәа џьара, 
Аԥсадгьыл аасҭа иԥшӡоу ҽатәылак. 
Иҟалап, нас, иҟазаргь. Иаҳзалои уи ҳара? 
Ԥсадгьылк ауп ҳазмоу ҳара ҳаидкылан! 

АҼАЦӘҚӘА 
Иҩуа ицоит, ирымам урҭ аԥсгаха, 
Ицоит, ицоит ианыланы мҩа-ҭшәак. 
Ртәыҩақәа ирыбжьдоу абызкаҭаҳа, 
Иаҿыҩуеит ҩымааҵас ашәак. 

О, аҽацәқәа, лаԥшы зхьымӡо, 
Шәареи сареи ҳаицалҵит дгьылк. 
Шәхырхуан ашьха ӡыхьқәа рымҵан, 
Ажәҩан шәашьапкуашәа шәгылт. 

Саргьы уаҟа сшьамхнышгылан, 
Изжәит ҿамҩа заҵәык аӡы. 
Аҽацәқәа аԥшәымазар шьхатәылан,
Са ссасызааит уажәазы. 

Ицоит аҽацәқәа ԥагьа-ԥагьа, 
Ршьапышьҭыбжь еинааланы ирго. 
Рымҩа аҿыган ахаҳәра-амақьа, 
Акьышәкьышәра аҟынӡа игоуп. 

Аҽацәқәа са сынрыжьт саӡәыкны, 
Сгәаҵаҿ хьааи гәырҩеи еизга… 
Саргьы сышьхауаҩуп, снышәмыжьын, 
Аҽацәқәа! Шәа сышәтәуп, сыжәга!.. 

АҼЫ 
Аҵыхәтәантәи адәеиужь иахысны, 
Амашьынақәеи ауааи аҽрыцәӡа, 
Ҽык неиуеит амҩақәа ирнысны, 
Иара иалшаз аус нанагӡан. 

Ашьапышьҭыбжьқәа гом апҟараҳәа, 
Анкьеиԥш аҽеимаагьы шәаҳәом. 
Ишьаҳауп ашьапқәа. Ашьамҭлаҳә еиԥш, 
Аҽеимаа хьанҭақәа ацраҳәоуп. 

Иласуп амашьынақәа, иагьыԥшӡоуп, 
Инарылаба ицоит аԥхӡы… 
Аҽы-мчқәа рааԥсара рныԥшӡом, 
Иахьаго амашьына акәылӡы. 

Ирҭахуп урҭ ироурц хақәиҭрак, 
Инеиларц, ирҿахәмаруа ԥшак. 
Иаакәарны дәҳәыԥшк аҿы ԥыҭрак, 
Икьыркьырырц, нас, иасны ашақә. 

 * * * 
Аеҵә зкыдшәо ажәҩан  уаҵаԥшуа ушгыло,
Еилукаашт зны:  адунеи уа узыҳәан

ҳаблак ишеиҳам,
Уахык зны,  ԥхыӡҵас хәыцрақәак ушрыло, 
Шьҭыбжьык  апрельтәи аҭынчра

иалыҩны иуаҳап…
Ари – аамҭоуп,  агарақәеи ма аџьарқәеи  

ирхыццакуа,
Исзеилкаауам, ауаҩ-гәыраз: 

дахьгылоу иусқәа ныжьны наҟ хара,
Ажәҩан изаҵарыԥсаз 

абарҭ ақаруа рыц-ссақәа,
Аеҵәақәаҵәҟьагьы ирԥеиԥшзар 

иццышәха абылра…  

* * * 
…Лабжышла ирԥсаҳәо адәаӡа, 
Игылоуп аԥслышқәа еицрыхәхәа, 
Адгьыл, ухьаақәа схьаауп, наӡаӡа, 

Ухәра самоуп сеиҵарӷәӷәа… 

О, сан, ахцәышла, ба бзы сҳақьымыз, 
Уа узыҳәан, сыдгьыл, сцәаӷәаҩыз! 
Сеигӡом сашәа, уара иумаз, 
Уа узыҳәан, сыдгьыл, са схәышәтәҩыз! 

Са сахьышьҭоу сцәа-сжьы уақәла, 
Имжьыжькыз сыхәра ахьаа сзыхҽы, 
Са сами аибашьрахьтә ихнымҳәыз,
Асолдаҭ – иахьанӡагь иззыԥшу…

Ауаа адәқәа ирықәыз ԥшьаала, 
Ҿымҭ сыргәаларшәауа уа, 
Иҿырхааит ашәҭыц, схьаа иҿалаз, 
Нас амцаԥшь иалҵны изызҳауа… 

* * * 
Изҳәада сыҩны лаша ҭшәоуп ҳәа, 
Хазынашәк араҟа иҵәахуп. 
Аҭӡамцқәагьы злыху ашәоуп ҳәа, 
Жәҩануп ҳәа иахачаԥоу ахыб. 

Ауарҳалқәа, сыҭӡамцқәа сызхызҟьо, 
Аӡаӡа цәыкәбарла иқәҵоуп. 
Суадақәа – хәыцроуп, сгәы ҭызго, 
Сԥенџьырқәа – сыблақәа роуп. 

Сыҩнаҭа амца-жәла ацәыӡуам, 
Сара сгәы аартнаҵы. 
Са сгәаҵаҿы хьшәашәарак цәырҵуам, 
Схәышҭаараҿы мцак еиқәҵаны. 

Агәашә асапатқәа аҿасҵом, 
Сашҭагь еихацла ихкаам. 
Асасцәа сгәашәаҿ иаанҿасӡом, 
Имҩахыҵлааит са сышҟа ауаа! 

Еиҭ. Вл. Занҭариа

АУАДҲАРА АХАХЬЫ 
Ашьха ика уаркалеиуа, 
Ашәаԥшь ангыло еилыԥхо, 
Ахра иаҿала, избоит иахьнеиуа, 
Аҽацәқәа ӡыжәра еицырхәхәа. 

Рықәа шьҭыхны иркуп, иҩаха, 
Иҭыџьџьо рыблақәа лашоуп, 
Аԥсаҭа иаҳаз абызкаҭаҳа 
Ртәыҩа хахақәа ирындоуп. 

О, шәарҭ аҽацәқәа, шәнеиуеит шәсаҩсны, 
Аха, ижәбома, са сгәы шәкит… 
Шәа шәныҳәоушәа ша шәшьамхы нарсны, 
Нахьхьи аӡхықәаҿ шәаалаҟәит. 

Сшьамхышгылоит саргьы араҟа, 
Снацәкьар араӡын быжьҟьоит, 
Избоит ашьхара шәшазыҟоу, 
Шәара шәаԥшәымоуп, сара ссасхоит… 

Еишьҭагылоу абынҽацәқәа, 
Рымҩахәасҭа цоит, ицоит. 
Урҭ азнеиуеит ахра ақәцәа, 
Сара сахьгылоу ара саанхоит. 

Избоит: саӡәыкхоит, 
Сгәы хьухьыууеит,
Акала сгәы иалоуп са сира… 
«Сыжәга – аҽацәқәа нарызҿысҭуеит, –
Шәыҷкәын гәакьа иеиԥш сара!»    

Еиҭ. А. Аџьынџьал 

АӠЫХЬ
Тодор Коруев иахь 

– Уааԥсеит? 
– Сааԥсеит… 
– Ҿымҩак аӡы зыԥсоузеи!  
– Абар, аӡыхь,  уи ашҟа унеи,
Аӡыхь цқьа уаҩсны узцозеи? 
Уара уагәӡуеит аӡыхь цқьа ацәқәырԥа, 
Гәыблыла – дгәыдукылошәа уԥа… 
«Иҭабуп» ҳәа шуҳәогьы саҳауан,
Удгьыл акәхап уи зауҳәоз, нас?
Уи зны аӷа хәымга ишьапқәа иркәаҳауан, 
Аха аболгар дгьыл аразра

 рзацәгозма! 
Аҩыза изыҳәан ӡыхьк иаҩызоуп уи, 
Адгьыл аҟырҟы икылсуа 

 аӡеилаҽҽара!.. 
Нас, абригь насыԥымкәа изакәи? 
Урылсны унеиуеит ақәаршҩы еишьылқәа

амра цара –
Угәы ахьуԥхьо амҩахь уццакит. 
Амҩа акәзар – иуԥсҭазаароуп,  

ихараӡоуп, 
Амҩа акәзар – амҩа асаба анчылоуп. 
– Уааԥсеит?  
– Сааԥсеит… 
– Абри ауп аӡыхь цқьа иаҳәаӡо. 
Уи унаҿыхәа, уеиҭанаҿыхәа мчыла!  

Еиҭ. Вл. Занҭариа

 d Абаза поет, аиҭагаҩ, ажурналист Едгьы 
(Едуард) Ӡыба диижьҭеи 80 шықәса ҵит.  
Едуард Асхад-иԥа Ӡыба диит  1945 ш. маи 1 
азы Аҟәа ақалақь аҟны.  

СССР ажурналистцәа Реидгылеи Аԥсны 
ашәҟәыҩҩцәеи Реидгылеи дрылан. 1964–
1966 шш. рзы Асовет арбџьар мчқәа рҟны ар-
рамаҵура данахыс ашьҭахь, А. М. Горки ихьӡ 
зхыз Аҟәатәи аҳәынҭқарратә арҵаҩратә инсти-
тут дҭалеит. 

Иреиҳау аҵараиурҭаҿы иҵара  қәҿиарала 
ианыхиркәша корреспондентс аус иуан ага-
зеҭқәа: «Советская Абхазия», «Республика Абха-
зия» рредакциақәа рҿы. 1980-тәи ашықәсқәа 
рзы Аԥсуа радио аурыс редакциа акорреспон-
дентс, редакторс аус иуан. 1992–1995 шш. раан 
агазеҭ  «Адыге Хасе» аредакторс дыҟан. 

Е. Ӡыба ирҿиамҭақәа аԥиҵон урыс бызшәа-
ла. Аԥсуа поетцәа ражәеинраалақәа аурыс-
шәахь еиҭеигон, лассы-лассгьы апериодикатә 
кьыԥхь ианылон. 

Апоет иԥсҭазаара далҵит (24.06.2003) 
аҵыхәтәантәи ашықәсқәа рзы дахьынхоз Ҟа-
рачы-Черқьестәи Ареспублика  Черқьесск ақа-
лақь  аҟны.

Иԥсҭазаара зегьы алитературеи ажурнали-
стикеи ирыдҳәалан. Илагала маҷым аҧсуа-а-
база литературатә еимадарақәа рырҿиараҿы.

Еиуеиԥшым ашықәсқәа раан урысшәала 

Аҟәа иҭыҵит иажәеинраалақәа еидызкылоз 
ишәҟәқәа:  «Красная птица» (1979); «Полет лю-
бви» (1982); «Апрель мечты» (1984); «Экслиб-
рис» (1988) уҳәа егьырҭгьы.

Ишәыдаагало ажәеинраалақәа 1970; 1976; 
1979 шш. раан ажурнал «Алашара» ианы-
лахьан.

«Саргьы сышьхауаҩуп, 
снышәмыжьын…»
Едгьы Ӡыба диижьҭеи 80 ш. ҵит 

Маҳинур Папаԥҳа

Ҭырқәтәылатәи ахҷыԥсаа 
ирызку ажәақәак

 d Ҭырқәтәыла инхао аҧсыуаа амҳаџьырра 
иазкны акык-ҩбак машәыршәа иҳаҳазаргьы, 
ус инеиҵыхны арыи аӡбахә инарҵауыла-
ны аҭаурых зҳәаз, изуыз ҳәа аӡәык-ҩыџьак 
рыда аӡәгьы иыхьыӡ ҳазҳәарым. Аҧс-
наагьы ишырдыруа еиҧш, Омар ида ари 
аӡбахә ақьаад ианызҵаз аҵарауаа ҳамам. 
Уи иани иаби рыӡбахә аныиҳәоз, Қьефқьен 
аӡхыҵырҭаҿы аҧсыуа маҳаџьыр рыцҳақәа 
рыхҭыс лаҕырӡашла иҳәаны иыҩгәышьон. 

Уахык ала 400-ҩык аҧсыуаа шыҧсыз Қье-
сеҧҳа Елиф лчамгәыр ала алақмар ҳәаны, 
анышәынҭрақәа рҿы хәлаанӡа дышҵәыуоз, 
нас уи ианыиҵаз Елиф ллақмар ажәақәа шаҟа 
игәырҧшаагоу зегьы иаҳдыруоуп. Омар иажәе-
инраалақәа Аҧсны ианыркьыҧхь, Қьесеҧҳа 
Елиф лыӡбахәыи Қьефқьен аӡбахәыи Аҧсна-
агьы ираҳаит. 

Исгәалашәоит раҧхьаӡа аибашьра ан-
цоз, араа иҟаз Аҧснаа, зыҧсаҭа бзыиахаша 
Гәажәба Мирод, Аҩӡҧҳа Фениа, Смыр Рушь-
беи, Ҭырқәтәыла аҧсуаа ахьынхоз захьынџьара 
ианца ашьҭахь, 21 маи 1993 азы, абри Қьефқьен 
аӡхыҵырҭаҿы инеит, гәыҧҩык араатәи аҧсу-
аагьы рыцны. Уи ажәабжь ажурнал ианылеит. 
Абри ашьҭахь, Қьефқьен зегьы ирдыруа иҟа-
леит. Шықәсқәак рышьҭахь аҧсуааи адыгьааи 
рымҳаџьырра иасимволхеит. Уа саргьы снеит, ес-
шықәса маи 21 азы амҳаџьырра ду азгәаҭара-
зыҳәан адернеқьқәа зегьы ахьнеиуаз. Раҧхьа 
сара аҧсуа дернеқь аиҳабыра санахаз аамҭан, 
ҳаннеи, уаа макьана уиаҟара ауаа неиуамызт, 
ахьӡ-аҧша уиаҟара идырмызт. Уажәы аҭырқәцәа 
мацара хьынхо, Караҕач зыхьӡыу ақыҭаҿы ҳа-
ра ҳиацәажәеит ақыҭа аиҳабы, насгьы ақыҭа 
иаланхауа ауаагьы. Иашаҵәҟьаны ара аҧсуа 
мҳаџьырцәа рнышәынҭрақәа шыҟаз аӡбахә 
рҳәеит. Ҭаацәақәак, ажәытә реиҳабацәа аҧсу-
аа рыӡбахә иааҟәымҵӡакәа ишырҳәауаз аҧсуаа 
рыхҭыс бааҧсқәа, ррыцҳарақәа агьыи ражәаб-
жьқәа ҳарҳәеит. Урҭ зегьы абжьанҵагақәа ир-
наҳҵеит, анышәынҭрақәа рфотоқәа ҭаҳхит. Ар-
гәынк абра инышәынҭра шаанхаз аабеит. Агьырҭ 
анышәынҭрақәа ушьҭа изтәу еилкаамкәа иҟан. 
Усҟан ҳара «Аҧсыуаа рынышәынҭра» хьырҳәаз 
аҭыҧ адернеқь ахьыӡ зныу ҩырак ҵлак иа-
даҳчаҧалеит. Адырҩашықәсан ҽазнык ҳааит. 
Уышьҭа ара амҳаџьырра иазкыу баҟак ргыла-

зароуп ҳәа ҳалацәажәеит. Нас, сара аиҳабы-
ра саналҵ ашьҭахь, сышьҭахь иааз аҩызцәа 
агьырҭ адернеқьқәеи дареи ара даараӡа ауа-
арацәа еизганы амҳаџьырра мыжда амш аз-
гәаҭарақәа ҟарҵеит. Уажәы, есышықәса аҧсу-
а-захәыуа жәлара 21 маи аҽны абра инеины 
азгәаҭара мҩаҧыргоит. 

Аиаша ҳҳәозар, сара ҧыҭк гәалас исыман, 
ара ажәлар аауеит, еизоит, рылахь еиқәны иҧ-
сыз ҳашьцәа рыцҳақәа рзыҳәан иныҳәоит, 
егьыиуеит, урҭқәа даара ибзиоуп. Аха абриаҟа-
ра шықәса аахыжьҭеи абра иааиз зусҭцәаз, иа-
бантәи ааиз, иабацаз ҳәа аӡәгьы гәалас иахьи-
мам сгәы иалсуан. Ари аилкаара саргьы исуалын. 
Сара аиҳаракгьы Қьесеҧҳа Елиф ҳәа Беигәа 
Омар лыӡбахә ҳәаны, ллақмар уны ахҭыс мыжда 
ашәҟы иананиҵа ашьҭахь, абри Елиф дызусҭада, 
лызаҟак ма лыҵкар аӡәыр дыҟау, иарбан қыҭас 
дзеиуаз агьыи ҳәа схәыцуан. 

Акыр шықәса ыиасит, сашьа Ҭырқәтәыла Аб-
жьаҟәа ҳәа ҧсышәала хьыӡыс измау, ҭырқәшәа-
ла «Асielmalik» зыхьӡу ақыҭа аҟынтәи Беигәа-
аҧҳак данааига, ҳахлацәеи ҳареи лассы-лассы 
ҳаибабо ҳаҟалеит. Уыбасҟан ҳаҭаца лаб Бе-
игәаа. Иззеҭ агрек бызшәа даара бзиа ишиды-
руаз еилыскааит, иагьиџьысшьеит. «Иабантәи 
уҵеи?» ҳәа саниазҵаа, «сара Македониа сиит», 
– иҳәеит. Аџьашьахәы уысҟан иеилыскааит, Ма-
кедониантәи аҧсыуаа рыӡбахә акәын ииҳәа-
уаз. Аҧснытәи Абжьаҟәаа Ҭырқәтәыла иааиа-
анӡа «Övarna» ишцаз, уаа 12 шықәса ишынхаз, 
нас абра Қьефқьен ианыӡхыҵ, ирыхьыз атәы 
сеиҳәеит. Убри иалахәыз Қьесеҧҳа Елиф ры-
цҳа Абжьаҟәа дышеиуаз еилыскааит. Қьефқьен 
азааигәара акыр шықәса арыцҳара иаганы 
ишыҟаз, нас Адапазар иадҳәало Ҳарманҭеҧе 
(Ашамба Орҳан иықыҭа) иазааигәо Абжьаҟәа 
«Асielmalik» ҳәа қыҭак шдыргылаз. Аҭырқәа 
сулҭан дахыхны ареспублика анышьақәдыргы-
ла, арҭ асулҭан иыдгылеит ҳәа арантәгьы ишых-
дырҵәаз, ҽазнык амҳаџьырра амҩа ишықәлаз, 
аҧсыуаа Македониа ишцаз, уаа аамҭак ишаан-
хаз, нас ишыхынҳәыз атәы, акы иеиҧшымкәа 
иеиҭеиҳәеит. 

Ҳҭаца лаб Беигәаа Иззеҭ, данхәыҷыз Қье-
сеҧҳа Елиф убраа дышибаз, усҟан 100 шықәса 
раҵкыс дышеиҳаз сеиҳәеит. Аҧшатлакә иарҧ-
саҟьауаз, аҧхыӡ еиҧш анахь-арахь дыҧшаҟьо 
дышабжьаз, аҵыхәтәан лыбаҩқәа Македониа 
иаанхеит Елиф рыцҳа. Абри сыгәы зырҧша-
аз ахҭыс сықәныҟәаны Қьефқьен иҟалаз са-
нашьҭала, аҳҷыҧсаагьы абраантәи ишыӡхыҵыз 
еилыскааит. 

Ҭырқәтәыла иахьа аҳҷыҧсаа рқыҭақәа ҳәа 

зыӡбахә дыру 20 ирзааигәаны Адаԥазар аза-
аигәара иыҟауп. Зегьы ишаҧсыуаау, Аҳҷыҧ-
сынтәи ишааиз рдыруеит. Аха ҳара рыцҳарас 
иыҳамоу, ҳаҭоурых ҳамыҩӡеит. Иыздыруа нҵәао 
иалагеит. Аиҳабацәа сырацәажәаны иеилыска-
ақәаз рыла, урҭ рқыҭақәа реиуа ҧыҭк саары-
лацәажәар сҭахыуп.

 1 – Кәарацәгьа (Yarica) 
Yarca зҳәаогьы дыҟоп, Yarica ҭырқәшәазар ҟа-

лап. Ари ақыҭа зыртәаз Аӡынба Кадыр иабдыу 
иоуп. «Арыи Аҧсныгьы Кәарацә ахьӡын», – иҳәе-
ит Аӡынба Кадыр. Дара Аӡынаа 8-абиҧараны 
ишыҟоугьы аӡбахә иҳәеит: 1-Пашәаа, 2-Баҭы-
раа, 3-Џьергьеҭаа (Аӡынба Кадыр арҭ дреиуо-
уп), 4-Цҳаныҟәаа, 5- Катмаа, 6- Хәыраа, 7-Џьер-
гьыҟәаа, 8-Ҟәыдинаҭаа. 

«Абарҭ абиҧарақәа зегьы араа Кәарацәгьа 
иааины иытәеит, Баҭыраа нас арантәи ихҵәеит, 
аха зегьы арыи ақыҭа иатәуп», – иҳәеит. 

«Арҭ рнаҩыс Бираа, Шаҭаа, Алмасаа, Кәыџаа, 
Мазаҳаа, Гьелдызаа, Џыраа, Жакьыиаа, Албаҭаа, 
Ҟьынтыуаа (Аӡынбоуп)», – иҳәеит. «Аӡынба ма-
цара ҳәа иыдырыу Аӡынбақәагьы ыҟоуп, урҭ ре-
иуа аӡәы джокеиыуп. Дербенттәи Аӡынба Са-
аҭ, Соуксутәи Аӡынба Шефеҭҭин урҭ иреиуоуп. 
Аӡынба Кадыр Пашәиҧа Камил иҧа иоуп, иаб-
дыу Пашәиҧа Ҳасан Аҧснынтәы иааз, араатәыи 
Кәарацәгьа ақыҭа зыртәаз иоуп. Иабдыу араа да-
нааи Ҳаџьра дыцеит. Аӡынбақәа зегьы Аҳҷыҧ-
сынтәи рехшьаҧацәеи дареи еицааит», – иҳәеит. 

2 –Tagorek – Zorbek Bey. 
Калиакаа араа ианаа адгьыл еиҵых аҟ-

ны рықыҭа дыртәеит. Нас урҭ хазы иеихеит. 
Раҧхьаӡа урҭ изныҵыз Тогореқь ақыҭа акәын. 
Тогореқь Адаҧазар ақалақь Ҳендеқь ацуҭа 
иадҳәалоуп. 

Иашбак ирахәқәа иширҳәуаз, уаа аӡы бзиак 
аман ибеит, нас иуаа уахь иганы ииртәазаап. Ас 
зҳәазгьы иыҟоп ари ақыҭазын, аха аиашазы, ари 
ақыҭа зыртәаз Аӡагәаа роп. 66 шықәса зхыҵуа 
Баҕҳа Рефика (лара Аҧсны зыҧсы ақәызҵаз 
Абаҕба Баҳадыр иаб иеихьшьа лоуп) излалҳәа-
уа ала, «ари ақыҭаҿы Аӡагәаа, Иашаа, Ашаа, Ан-
дырбыуаа, Ажьыиаа, Қапаа ҳәа аҧсыуа жәлақәа 
нхоит. 20–25 ҭыӡы раҟара иҟоп. Арыи ақыҭа 
1864–1870 ашықәсақәа раан иҟалаз аибашьра 
аҵыхәтәан Аҳҷыҧсынтәи Ҭырқәтәыла иааиз аҧ-
сыуаа идыргылаз қыҭоуп. Тогореқь ҳәа Аҧсны 
ақыҭа иҟаӡам ҳәа ауп ишаадыруа, арыи ахьыӡ 
аҧсыуаа араа ақыҭа ҭагәарак аҿы идыртәеит 
азыҳәан ус ахырҵеит ҳәа ҳагәы иаанагоит», – 
лҳәеит. Раҧхьаӡа арыи ақыҭа зыртәаз Аӡагәа 
иыҧа Зорбеқьбеи иоуп азыҳәан, арыи ақыҭа уи 
иыхьыӡ иадҳәаланы уажәыгьы аӡбахә рҳәоит.

 1934 ашықәсан Ҭырқәтәыла иеицырдыруа 
ачемпион аҽы ақәтәаҩ бзиа Аӡагәиҧа Зиабеи 
иқыҭоуп Тогореқь. Нас 1948 ашықәсан Лондон 
олимпиадқәа рҿы актәыи аҭыҧ игеит, Италиатәи 
Мусалини иҳамҭа игеит. 1948 ашықәсан Египт 
Мысыргьы ачемпионатаҿ аҩбатәи аҭыҧ иге-
ит. Уысҟан аҳамҭа Османлаа раҳкәажә Мысыр 
апренсеса ҳәа ахьыӡ сулҭан лынапаҿынтәи игеит. 

3 – Калиак 
Масиҧа Булент излаиҳәауа ала, ақыҭа ахьыӡ 

хьынтәааиз рыздырам, ҭырқәшәазар ҟалап. 
Ажәытә Дикмен, Кадифекале, Иарџьа (Кәарцәгьа) 
Зорбеқь иқыҭа, Карачоқьеқь, Зҩмбҩлли, Ҳарман-
тепе ҳәа иҟао ақыҭақәа рыззегьы рзы инеидкы-
ланы Калиак рҳәозаарын. Калиак иааиз аҧсы-
уаа раҧхьа Орман қьои ҳәа џьара итәазаап, нас 
ашыӡ анцәырҵ, арахь Калиак иаазаап. Раҧхьа 
иааиз Алмас ҳабла ҳәа иыдыру аҭыҧ аҿы иытәа-
заап. Нас Тогореқьаа арҭ ирылҵын хазы рықыҭа 
дыртәазаап. Кәыџӡаа Зҩмбҩылли ҳәа қыҭак ахь 
иагеит, Агәымбацәагьы Ҳармантепе иыцазаап. 
Арыи ақыҭаҿы идырыу ажәлақәа Бираа (уырҭ 
ахьтәау Бираа рхәы ҳәа иашьҭоуп) Ашаа, Шаҭаа, 
Ҷанба (Оинагәаа) араа итәоп. Татар ҳабла ҳәа 
иахьашьҭо: Аҭарбақәа, Наша, Шаҭаа, Уасаа ыҟоп. 
Уасаа иыубыхзаарын, нас иаҧсыуахеит рҳәоуеит. 

Аӡахәырхәа ҳәа иахьашьҭоу аҭыҧ аҿгьы: Уа-
саа, Аурысаа, Албаҭаа, Хабыуаа нхауеит. 

Ҩкылҵа ҳәа иахьашьҭоу аҭыҧ аҿы: Агәым-
ба, Акәыџба, Шаҭаа, Каваиаа, Мшәыдаа, Кымҷаа, 
Ҳаџьбыиаа, Госаа, Барҟан-иҧацәа, Гьачаа нхауе-
ит. Бат ҳаблаҿы: Папаа, Џьыгрыиаа (Иашаа ире-
иуоуп), Гьалдымаа, Госаа, Мшәыдаа, Ламырцәаа, 
Ахаа, Хәымсаҵәаа нхауеит. 

Калиакаа Аҳҷыҧсы иышеиуоу зҳәао Па-
пба Сезаи иан, араатәыи Папа рабыиҧарагьы 
салҳәеит. Уыи иызлалҳәауа ала, Папаа рнаҩыс, 
Госаа, Џьугрыиаа, Мшәыдаа, Нашаа, Шаҭаа, Бираа, 
Ҳаџьбыиаа, Барҟанаа, Ҳоҷаа, Урысаа, Хархьыиаа, 
Агәымаа нхоит.

4 – Аҧсара (Nüfren Hacibat Bey) 
2003 ашықәсан аҧсыуа ҵарауаҩ Валери 

Беигәаа ара дыҟан, абрыи ақыҭахь ҳаицааит 
ажәлар ҳарацәажәарц. Уысҟан Ҳәатышь Џьиҳаҭ 
ииҳәақәаз саргьы ианысҵеит: «Арыи ақыҭа 
Аҧсара ахьӡуп, Аҧснытәыи ҳақыҭагьы Аҧ-
сара ахьӡын. Ҳара ҳақыҭа зыртәаз Мас-иыҧа 
Ҳаџьибатбеи иоуп. Ара Аҧсны иеиҧшуп ҳәа 

иалырхыит. Уысҟан араа џьран. Аџь, араса, ажа, 
араша рацәан азы иалырхыит. Аҧснынтә иа-
нықәҵ ашьҭахь аамҭак азы Қьефқьен иынхеит, 
нас оуп араа ианааи. Сара Аҧснынтә иааз 7–8-
ҩы збеит, сара сызаҟацәа ракәын. Уырҭ 60 иаа-
иыз рыҟазшьақәа, рҵасқәа, рлеишәақәа уажәтәи 
Аҧснаа дыукы иырыздырӡаом, Аҧснынтә арахь 
иышааиызгьы рыздырӡоом. Уыжә уара уымгәа-
ан сашьа», – иыҳәеит Валери Беигәаа иызыҳәан, 
дҭоурыхҭҵааҩыуп анаҳҳәа. Валеригьы сгәааӡом 
ныиҳәа, абас ҳаиҳәеит: «Аҧсуааи аурысцәеи 
264 шықәса иеибашьит, уысҟан ацар дыҟан, 
аҧсуаа мап ркыит, аизара ҟарҵеит. Ацар, арҭ 
аҧсыуаа реиҳабацәа ражәа иырзыӡрыҩуеит, 
иҳәан, рбыргцәа шәышықәса иырзааигәазгьы, 
иыреиҳазгьы зегьы иықәырхит. Абрыи заҳаз 
аҧсыуаа раҳагьы иаапкыит. Уи ашьҭахь даҽа 
хәышықәса аурысцәа иыреибашьыит, абас ала 
95 ашықәсан иааит. Абас хәышықәса, хәышықә-
са шырҳәаоз иыныибарҵәеит. Нас аҧсыуаа еи-
зеит, ҳандырҵәоит рҳәан, қыҭацыҧхьаӡа аӡә 
далхны апарламент еиҧш рықыҭа агәҭыхақәа 
зҳәаша ауаа нагақәа реиуа 62-ҩык Ҭырқәтәыла 
иаарышьҭыит. Уысҟан Османлаа ракәын иыҟаз. 
Сулҭан Абдул Меџьыд дахан. Арҭ ақыҭақәа рде-
легациақәа ҳәа иалырхыз ауаа рҿы х-қыҭак 
ражәаҳәаҩы аӡә иакәны иыҟазаарын. Зегьы 
ҭеиҭыҧш змаз, зажәа дырыз ауаа ракәын, реи-
лаҳәашьа агьыи иеиқәычаҧа ианыиба, арҭ уаа 
хәарҭақәоуп иыиҳәан, шәааи иыҳәеит. Уыс аны-
иҳәа, иааиын, Аҧснытәыи рыҭыҧқәа иеиҧшыз 
аҭыҧқәа алырхыит. Асулҭан Иысҭанбулыи Бо-
луи рыбжьара адгьылқәа аҳиырбеит иалышәх 
ҳәа. Ҳара Аҧсны Аҳҷыҧсы ҳаиуауп. Аҧсҳәы, 
Аҳҷыҧсы, Абзыҧ ҳәа дасу гәыҧ-гәыҧла 
рыҭыҧқәа алырхыит. Араа Гәымаа ыҟоп, уырҭ 
аҳҷыҧсыуп. Арҭ абзыҧцәа иызларҳәауа ала, 
Абзыҧ ҳәа арыи Сакариа аӡы иеиҧшу ӡык 
аанда иынхозаарын, уыи азыҳәан араа Адаҧа-
зар (Сакариа) ақалақь аҿы иытәеит. Ақалақь 
аҿы иытәаз ашыӡ иагеит, агьырҭ араа Дузџьа, 
Карапинар (Ҷлоу) иытәеит. Арыи Ҷлоуаа х-ны-
зықьҩык аӡәзаҵәык даанымхакәа ашыӡ иаган 
иыҧсыит. Гәымаа агьырмыхьӡеит. Ефҭеныиагьы 
ашыӡ ыҟан, сан уаа деиуан, ҳлышьҭӡомызт ашыӡ 
шәыхьуеит ҳәа. 

Ҳара араа ҳазыртәаз Амаршьан Мас-иыҧа 
Ҳаџьибат Беи иоуп. Араа зегьы 63 ҭыӡы ыҟоп, 
аха 28 ҭыӡы иаҧсыуаӡам уырҭ аҧсыуаа иыры-
цны иааиыз арнауыҭ, бошьнак, лаз, аурысқәа ро-
уп. Аҧсыуааи дареи еиуацәахеит, иеизаҟоп, аӡәы 
дырҭацоуп, агьы дрымаҳәыуп убас.

Сара сабдыу Тыра иыхьӡын, Аҧснынтәы иа-
аиыз иоуп, уыи иыҧа Шьаҳир, Шьаҳир иыҧа 
Мураҭ, Мураҭ иыҧагьы Риза сыиҧоуп, сан-
гьы д-Кәаӡаҧҳауп», – иыҳәеит. Арыи Аҧсара 
ақыҭа ахьӡ Нуфрен зҳәогьы дыҟоуп, Ҳаџьи-
батбеи зҳәаогьы дыҟоуп. Арыи ақыҭа зыртәаз 
Амаршьан Мас-иҧа Ҳаџьибатбеи имоҭа Мас-
иҧа Бҩлент иеиҳабацәа раҟынтәыи иаҳаз ала, 
ақыҭа аӡбахә абас далацәажәеит: «Арыи ақыҭа 
сабдыу иыртәеит, саб иашьцәа макьанагьы 
уаа иынхоит. Сабдыураа раҧхьаӡа Қьефқьен 
ианыӡхыҵ, иуаажәлар уаа иааныжьны, иара 
дырҧызан азыҳәан, иахьынхаша аҭыҧ иыҧша-
арц, асулҭан диацәажәарц иҩызцәақәакгьы 
иыманы Асҭампыл дыцеит. Асулҭан Асҭампыл 
агәҭаҿы иыҟао Бе-иаҕлу зыхьӡу аҭыҧ рыиҭеит. 
Уаа ҭырқәшәала Ташьлытарла ахьыӡын иаана-
го «ахаҳә мхы» ауп, хаҳәала иахыҟау дгьылын 
азы, сабдыу иыҭахымхаӡеит. Араа ахаҳә ҳфо-
ма ҳәа, агьырҭ рашьцәа ахьыҟаз аҭыҧқәа рахь 
џьара иыҧшаарц аиҳабыра азин рымихит. Убас 
ала, Дҩзџьа дааин, Аҧсны иахьеиҧшыз абрыи 
аҭыҧ иыҧшааит. Нас Қьефқьен дыцан, иыуа-
ажәлар иыманы абраа иааиган иыртәеит. Уыи 
ашьҭахь иара Аҧсныҟа дыхынҳәит. Нас иыхьыз 
ҳәа акымзарак ҳаздыруам. Иара дымцакәа 
ақыҭа рыуысқәа иыҧацәа Мас-иҧа Аслан бе-
иыи, Мас-иҧа Шьефқьеҭ беиыи иырыдыиҵеит. 
Ҭырқәтәыла Масаа Аҧсара (Нуфрен) ада, Бур-
са-Инегьольгьы иынхауеит. 

Инегьоль ақыҭа Османие иынхаоз Мас-иҧа 
12 шықәса аныихыҵуаз Ҭырқәтәыла дааит, иа-
ныи иабыи Қьефқьен иыцәыӡыит. Иара амал 
змаз ҭырқәак иаанда ауысыура далагеит, ҧа-
рахәыҷқәак аахәаны, хәык аахәаны Инегьоль 
дыцаны дынхао далагеит. Уыи иыцкар макьана-
гьы уаа иыҟоуп, иыҳәеит, Мас-иҧа Бҩлент. Па-
паа рымаҳә Аигба Фетҳи аҳҷыҧсы диалеқт ала 
иыцәажәао аӡәы иоуп. Нуфрен-Аҧсара иынхао 
аҧсыуа жәлақәа иахьа абарҭ роп: Калцба, Аиыг-
ба, Ахба, Кәаӡба, Ҳәатышь, Масиыҧа, Лаҧшьиҧа, 
Палба, Кьечба, Гәымӡы. Нуфрен-Аҧсара аза-
аигәара инхао Аҳҷыҧсы жәлақәагьы Уанаҿа, 
Алҭач, Чатанаа, Аҩызба ҳәа ауп иышдырыу.

(Анҵамҭаҿы еиқәырхоуп Ҭырқәтәылан инхо 
ҳџьынџьуаа рцәажәашьа). 

 (Икьыԥхьуп иаазыркьаҿны
 «Алашара» №4, 2018) 

Зыжәлар цҳас ирыбжьоу

Ҭырқәтәылатәи аԥсуа диаспора иналукаа-
ша ахаҭарнакцәа ируаӡәку ашәҟәыҩҩы, аҭҵа-
аҩы, апублицист, аиҭагаҩ, ауаажәларратә 
усзуҩы, Аԥсны аҳәынҭқарратә ҳамҭа «Ахьӡ-
Аԥша» аорден ахԥатәи аҩаӡара занашьоу, Аԥс-
ны ашәҟәыҩҩцәа Реидгыла иалоу Маҳинур Па-
паԥҳа 75 шықәса лхыҵит. 

 Ҭырқәтәыла, Билеџьықь иаҵанакуа Алынџьа 
ақыҭан ииз, акыр шықәса раахыс Сҭампыл ин-
хо, иааиԥмырҟьаӡакәа лыԥсадгьыли лыуаажәла-
ри дрызҿлымҳауп. Ҭырқәтәыла инхо ҳџьынџьуа-
аи рыԥсадгьыли реигәныҩра дазааԥсоит, акыр 
лаԥшьгарақәагьы еицырдыруеит. Сҭампылтәи 
аԥсуа культуратә хеидкыла анапхгараҿ даныҟаз, 
уи ашьҭахь – аԥсуаа реидкылара, рмилаҭ хдыр-
ра ашьҭыхра, рыԥсадгьыл разхьарԥшра акыр 
дахаҵгылон, иахьагьы игәыгәҭалыжьуам. Акыр 
шықәса раахыс  Аԥсны даҭаауеит. Ара ҳаҭыр 
дула илзыҟоу аҩызцәа аӡәырҩы лырҳахьеит.

Забшьҭра Аҧсны, Дал-Ҵабал иҭыҵыз иреи-
уоу, Сҭампылтәи ауниверситет алитературатә 
факультет иалгаз аԥҳәызба, аханатә лҭаацәа 
илыларааӡаз Аԥсуара еснагь мҩанызас илымоуп, 
дышнеи-шнеиуаз уи Омар Беигәаа идунеи дазаа-
игәанатәит.

Лыҭҵаараҿы аҭыҧ ҷыда ааннакылоит 
О. Беигәаа ирҿиара. Данқәыԥшыз  илдырыз 
ашәҟәыҩҩы-аҵарауаҩ иҧсҭазаара аҵыхәтәан-
тәи амшқәа рзынӡагьы аус ицура лыллыршеит. 
Лааҧсара маҷымкәа иадылҵеит ҭырқәшәала 
иҩыз Омар иусумҭақәа аҧсшәахь реиҭагара. Ха-
зы шәҟәны аԥсышәала иҭшәыжьит О. Беигәаа 
ирҿиара иазку инеиҵыху аочерк «35 шықәса Омар 
Беигәаа иаанда».

Аԥхьаҩцәа азҿлымҳаны ирыԥхьоит ажур-
нал «Ала шара» ианылауа лажәабжь қәа, аҧсу-
аа рҭоурыхи ркультуреи ирызку лыстатиақәа. 
Ҭырқәшәала иҭлыжьхьоу «Аҧсилиеи Ҵабали», 

«Раҧхьатәи аҭырқәа ҧҳәыс-асахьаҭыхҩы 
Миҳри Расим (Миушьфиқ) Ачба)» ракәзар, 
имҩашьауа лбаҩхатәра рныԥшуеит. 
Аҭырқәшәахь еиҭалгахьоу аҧсуа фольклортә 
текстқәа, аҧсуа ҵарауааи ашәҟәыҩҩцәеи 
рыҭҵаарадырратә усумҭақәа, рсахьаркы-
ратә ҩымҭақәа иреиуоуп: «Нарҭ Сасрыҟәеи 
ҧшьынҩажәи зеижәҩык иашьцәеи», «Аҧсуа 
жәлар репос», Б.  Шьынқәба аус адуланы ииҩыз 
«Абрыскьыл», С.  Зыхәба ишәҟәы «Аҧсуа лакәқәа», 
В.  Бигәаа – «Аҧсны аҭоурых», В.  Амаршьан иҭо-
урыхтә роман «Аҧсҳа» уҳәа егьырҭгьы. Абри 
иабзоураны, Ҭырқәтәылатәи аԥсуаа рыҩнуҵҟа 
еиԥш, инарҭбааны аҭырқәа ԥхьаҩы идырит 
ҳажәлар рҭоурыхи рдоуҳатә культуреи. 

Аԥсни Ҭырқәтәылеи лыхьӡ рдыруеит лырҿиа-
ратәи луаажәларратәи усурала. Ҭырқәтәылатәи 
аԥсуааи Аԥсни цҳас ирыбжьоу аҳкәажә, еиҳау 
ақәҿиарақәа ҳазшаз илаҭәеишьааит. 

Аԥсуа доуҳатә культура амаҵ азызуа зегьы 
рыхьӡала, агазеҭ «Аԥсны» анапхгареи аусзуҩцәеи  
гәык-ԥсыкала лиубилеи лыдаҳныҳәалоит.

Маҳинур Папаԥҳа –75 ш.

 d Абар, уажәшьа 20 шықәса ина-
реиҳаны иҵуеит абас  ааԥхьара  
ҳалҭоижьҭеи, аибашьра ашьҭахь 
иааиҵагылаз ҳмилаҭ рабиԥара 
ирхаҭарнаку, ҳгәы ҭызго, еҵәа 
шашаны ирылҷҷаауа, ирылԥхо, 
адунеи аҿы еицырдыруа (ус 
ҳҳәартә ҿыӷәӷәала азин ҳамоуп) 
Хьыбла  Герзмаа.

Иааиԥмырҟьаӡакәан шықәсы-
ла ԥхьаҟа иазгәаҭоу аҳәааныр-
цәтәи лгастрольқәа мышла, сааҭла 
имҩаԥысраны ишыҟоу шылды-
руагьы, адунеиаҿы еицырдыруа 
аопера-театрқәа рсценақәа, ак-
онцерттә залқәа илзыԥшу ирхар-
шәалан, еиҩызарала, еилкаарала, 
доуҳала лдунеи иаднакыло, ил-
зааигәоу, леиԥш зеиԥшу, еицыр-
дыруа лыцмҩахыҵуеит. Ҳаргьы, 
есышықәса ус еиԥш аиԥылара ҳа-
зыԥшуп, уажәшьҭа уи традициа-
хеит. Ус еиԥш иҟоу амузыкатә 
хәылԥазқәа азыӡрҩцәа ргәы ҭна-
гоит, илыцымҩахыҵуа ракәзар, аду-
неи еицырдыруа ашәаҳәаҩцәа 
дуқәа Елена Образцова, Ильдар 
Абдразаков, адирижиор Влади-
мир Спиваков реиԥш иҟоу ҳаргьы 
дҳадырныҳәалоит ршьапы иқәгы-
лан, еихымсыӷьуа напеинҟьарала.

Абас наҟ-ааҟ еидныҳәалара-
ла, агәаҳәара зцу еилибакаарала  
ҳазхәаԥшуа, ҳаззыӡырҩуа лкон-
цертқәа рышьҭахь, ҩаԥхьа аиԥы-
ларанӡа ибжьоу амшқәа ирласны 
иниасны ицандаз ҳәа ҳаԥшуп. Урҭ 
рыбжьара амузыка, иаҳарак аклас-
сикатә, абзиабаҩцәа азҿлымҳа-
уп – ҳаиаҵәалаша дахьықәгы-
ло, лықәҿиарақәа, илзырҳәо 
аҽхәаԥхьӡқәка. Урҭ ахьымҩаԥысуа 
адунеи ахсаала унадгылар иубоит: 
Париж, Лондон, Ниу- Иорк, Пекин, 
Токио, Милан, Рим. Аха урҭ зегьы 
ираԥхьагылоуп, Москва ҩнаҭак 
еиԥш илзыҟалаз, раԥхьатәи 
лшьаҿа, адунеи амузыка азхаҵа-
ра ахьлауз, иахьлызҳаз.

Аԥсуа зыӡырҩцәа, аклассикатә 
музыка абзиабаҩцәа ныҳәа ду-
ны ирзыҟалеит  ҳазҭалаз Ашықәс 
ҿыц аԥхьатәи амшқәа руак. Ҳа-
ра  иҳамазҭгьы  Гинесс Ишәҟәы 
иеиԥшу, иналукааша арекордқәа 
знырҵо, ианвар 11, Абаза- ТВ иар-
хиаз, инеиҵыху сааҭла (17 сааҭ) 
ихеибарҭәаауа апроект «Хьыбла 
Гьерзмаа ҳналыԥхьоит!» анылон.

Асеиԥш апроектқәа ате ле-
хәаԥшцәа гәахәарала ирыдыр-
кыло «Абаза-ТВ аҿы ибзиоу тради-
циахоит. Иара Абаза-ТВ аԥхьатәи 
аусура  амш инаркны напхга-
ра азызуа  адиректор хада Ру-
слан Ҳашыг аԥхьаҩцәа, шама-
хак акәымзар ирдырра аҭахӡам. 
Уи иколлегацәа ажурналистцәа 
изыҟарҵо агәрагарала акыршықә-
са ҵуеит еидызкыло Реидгыла 
хантәаҩра азиуеижьҭеи. Ижурна-
листра аҟазара инамаданы, атәыла 
ауаажәларратә ԥсҭазаара активла 
иалахәра, аус аиҿкаара, напхгара 
азура рҿиарала, махәҭа рацәала 
илнахуа иаҳа ихадоу ауаажәлар-
ратә нырра зауа, аӡыргара ҟаза-
рыла илшоит, иҟазшьа ҷыдоуп, 
урҭ инарыцны, аамҭа агәеисыб-
жь, ианаамҭоу, иахьаҭыԥу аҟа-
заара, акомментари нацҵаны 
ателехәаԥшҩы изнагара.

Иазгәаҳҭаз иусура аҟазшьа 
аҷыдарақәа  зегьы ааидкылан 
ианыԥшуеит  инапхгарала еиҿка-
ау, ҳтәыла анҭыҵгьы (аефир  ҳәаа 
амаӡам) Абаза-ТВ еиҿнакаа-
уа апрограммақәа, апроект ҿыц 
«Хьыбла Гьерзмаа ҳаалыԥхьоит» 
уахь иналаҵаны.

Уи  рҿиарала иазхәыцны, ишәа-
ны, изаны, аус зыдуло апроект, 
ҳашәаҳәаҩы, иаҳзаалыртуа исси-
ру амузыка адунеи  ахь раԥхьатәи 

лшьаҿа инаркны леизҳашьа, уи  
дшазнеиз ателехәаԥшҩы иза-
аигәахартә, гәра гарала идикы-
лартә иҟаҵоуп. Ҳара  уи апроект 
ҳахәаԥшит Ашықәс ҿыц ҳазҭалаз 
аԥсшьара мшқәа руак (уахыки 
ҽнаки егьаагымхо, досу ишаҳгьа-
маз ҳтелехәаԥшыгақәа рҿаԥхьа 
ҳтәаны).

Апроект анапхгаҩы, анагӡаҩ 
Руслан Ҳашыг еснагьтәи иеила-
хара иахаршәалан, иааркьаҿны 
ҳаицәажәара аан иҳаиҳәеит ус 
еиԥш аидеиа шцәырҵыз, аус аду-
лара апроцесс шымҩаԥысуаз. Абар  
иахиҳәаауа: «Зны-зынла ҳаила-
хара иахҟьаны иахьа адунеи аҿы 
имҩаԥысуа ахҭыс рацәа иаҳзалба-
ауам, ианаҳцәалаӡуа ҟалоит – иа-
абац ес-ҽнытәуп ҳәа ихадоу аин-
формациа. Нас аамҭа анцалак, уи  
иааџьоушьартә арезонанс аиуе-
ит. Убри аҟнытә иахьатәи ахҭыс, 
уаҵәы ишҭоурыххо аадыруазаро-
уп, ажурналист уи  дазхиазароуп, 
иҭаҵәаху аудио- видео имазароуп.

Сара хаҭала ателехәаԥшраҿы 
раԥхьатәи сусура амш инарк-
ны иахьа уажәраанӡа ус еиԥш 
иҟоу ахҭысқәа, хронологиала 
еишьҭаргыланы, ианраамҭоу ате-
лехәаԥшҩы ибартә  аус адулара 

иазырхианы авидео нҵамҭақәа 
рҿы реиқәырхара саҿуп. Абас 
зцәыргара аамҭа ааиз ируа-
куп инеиҵыху апроект «Хьы-
бла Гьерзмаа ҳаалыԥхьоит». Еи-
заку аматериал аус адулараҿы 
иувагылазароуп зҳәоу еиқәшәоу 
ажурналистцәа, аоператорцәа, 
арежиссиорцәа».

Хьыбла илызку апроект 
анҵамҭақәа напы дыркын Пи-
цунда. раԥхьаӡатәи лконцерт  
ан   ымҩаԥысуаз. Убри инаркны 
Хьыбла лконцертқәа ахҳәаа рзы-
ҟалҵоит ажурналист Лиана Ебжь-
ноу. Лиана дазҿлымҳауп Хьыбла 
лырҿиара, дашьҭаҵаауеит, еизыл-
куеит дызлахәу аспектакльқәа, 
лконцертқәа амузыкаҭҵааҩцәа 
ишрыдыркыло, иахырҳәаауа, ажәа-
кала Хьыбла лырҿиаратә еизҳашьа 
ҭылҵаауеит, ас аизыҟазаашьа дар-
гьы  еизааигәанатәит, уи ус шакәу 
убоит апроект уанахәаԥшуа.

–Хьыблеи сареи ҳанеиба-
дыр инаркны илнызбало: лара 
ауаҩы дизааигәоуп, лашәаҳәашьа 
еиԥш лыччаԥшь хаа, лхәыцшьа, 
лхымҩаԥгашьа ԥшқарахуп, – лҳәе-
ит иааркьаҿны ажурналист Лиана 
Ебжьноу.

Аиаша ҳҳәозар, ари аҩыза 
апроект азы ажәа – ибзиоуп – ма-
цара ахҳәаара азхом  Ибзиаӡоуп! 
Угәы ҭнаргәырӷьаауеит адунеиаҿы 
еицырдыруа Парижтәи Гранд Опе-
ра, Милантәи аоператә  театрқәа 
реиԥш Европеи, Азиеи, Еиду Аш-
татқәеи инагоу  рконцерт залқәа 
ианырныҩуа Хьыбла лынагӡара-
ла. «Ахәрашәа», «Шьышь-нани» 
– ахәаԥшцәа зыршанхо, ршьапы 
иқәгыланы ианырзеинырҟьо.

Абас адунеи амузыкатә культу-
ра ихьырҵәаҵәан иаланагалаз 
Хьыбла Гьерзмаа лыбжьы хаа, 

лашәҳәаҳәашьа уаназыӡырҩуа, иуз-
гәамҭаӡакәан зны-зынла  игәыԥша-
араны, цәалашәара х ьа  а-хәыцрак 
наухьысуеит. Заҟаҩы ҳмилаҭ культу-
ра, ҳҟазара аҩаӡара шьҭызхуаз 
ргәалашәарада абиԥара иааиҵагы-
ло здуԥхьало инеиҵыху аудио-
телефильмк (уигьы уарла-шәарла 
иааԥхьаз иаԥырҵоз рыда) рыҭным-
хаӡакәан иниас ицада.

Аиаша ҳҳәозар, ателехәаԥш-
цәа ишанханы, иԥхаӡа ирыдыр-
кылаз ҳазлацәажәо апроект 
«Хьыбла Гьерзмаа ҳаалԥхьоит!» 
аефир аамҭа асиужетқәа рҭы-
хра, реиқәырхара шықәсыла, 
нас ателеспецифика инақәыр-
шәаны апрофҩаӡарала аԥҵара 
ажурналист Руслан  Ҳашыг хаҭа-
ла иаԥшьгарада, инапхгарада 
изыҟаломызт. Узеигәырӷьаша, ус 
еиԥш зус иазнеиуа  рацәахо иа-
лагеит. Аха, изааӡарызеи, ҳара 
ҳҿы иахьа макьанагьы инарҭба-
аны, иазхәыцны ҳәынҭқарратә 
знеишьала хылаԥшра амам ҳҭо-
урых, ҳҟазара, ҳкультура (апери-
одикатә кьыԥхь уи ишазнеиуа 
аалхны) ӡырзго, аԥхьагылара азы-
зуаз, иазызуа рџьабаа арҿиара 
иадырҵо зныԥшуа, зыԥсҭазаара 
аамҭа ақәызҵо авидео кадрқәа 

рыбжьы нацҵаны адокумента л  тә 
аудио-видео  фильмқәа раԥҵа-
ра. Ус еиԥш ауснагӡатәқәа, иа-
аиԥмырҟьаӡакәаны блаҵарыла 
акыр шықәса ҵуеит амилаҭқәа 
аус адырулоижьҭеи. Ҳара ус иа-
наамҭаз напы аҳаркыртә аҭоуры-
хтә лахьынҵа ҳмоуит, изыхҟьазгьы  
иааркьаҿны иаҳгәалаҳаршәап. Ас 
еиԥш шықәсыла инеиҵыху  ана-
гӡара иашьагәыҭны иҟалашаз Аԥ-
суа радио ашьақәгылара, изны-
сыз ааӡаб мҩа, Аԥсуа телехәаԥшра 
акәзар, уи аартра Аԥсны зегь  ре-
ицгылара ада ишзалмыршахоз 
амзызқәа реиқәыԥхьаӡара ҳа-
лагом, аха акызаҵәык иҳәатәу:  
аҩажәатәи ашәышықәса анала-
га инаркны анҵәамҭанӡа ҳми-
лаҭ атрагедиа ахы ахьҵысуаз 
Қарҭынтәи ауп. Уи зырцыхцыхуаз, 
аиҵаҟәаҟәа зыршоз, ибзианы ир-
дыруан иахьатәи ацивилизациа 
иарҿио, амилаҭ еидызкыло, ааӡа-
ратә культура шьҭызхуа, абжьи 
асахьеи еиқәзырхо хархәага дуны 
аханатә арадиои ателехәаԥшреи ́ 
шыҟаз. Убри азы Аԥсны урҭ рҿи-
ара, рышьақәгылара еиԥырҟьон, 
шьапҿаршә азыруан, аԥсуа ми-
лаҭ уи ахархәара иахырбаауан 
аибашьра ианналага аҽнынӡа.

Анц́әа иҟынтә, ҳара иахьа 
ус еиԥш анҭыҵынтәи ақәӷәӷәа-
ра ҳамаӡам. Адунеи ҳаамҭаз-
тәи ҿахәҳәагас иазырԥхьаӡо 
аелектронтә медиа ҳара ҳми-
лаҭ идырҿио адоуҳатә беиара 
еиқәзырхо, иӡырзго аҳәынҭқар-
ратә знеишьа аман иҟалароуп.

Абас, маҷк угәы еихьызшьуа, 
аха агәыӷра хәыцрақәа  узцәырна-
гоит Абаза-ТВ иазнархиаз «Хьыбла  
Гьерзмаа ҳаалыԥхьоит» апроект  
уанахәаԥшуа.

Владимир Аҳашба

«Хьыбла Гьерзмаа ҳаалыԥхьоит!»

Проектк акәша-мыкәша

 d Иҳаҩсыз ашықәс азы, Д.Гәлиа 
диижьҭеи 150 шықәса аҵра ина-
маданы ирылаҳәаз аусмҩаԥ-
гатәқәа рхыркәшара шеиҿка-
азгьы, еиуеиԥшым амзызқәа 
ирыхҟьаны, иагханы акәзаргьы, 
ари аусмҩаԥгатә иацҵо, хаҭала, 
Аԥсны ашәҟәыҩҩцәа Реидгы-
ла абзоурала, Р.Гәымба ихьӡ зху 
Аԥснытәи аҳәынҭқарратә филар-
мониа аҟны имҩаԥган, Д.Гәлиа 
иҩымҭақәа ирылхыз Алитера-
тура-театртә композициа «Аԥсы 
ҭоуп сара схәышҭаара» захьӡыз.

Акультуратә хәышҭаара ауас-
хыр азышьҭазҵаз, алагамҭақәа зегь 
ирылагамҭоу, ахырхарҭақәа зегь 
рымахәҭақәа ирхадоу Дырмит Ду 
изкыз ахәылԥаз ахь имҩахыҵыз 
афилармониа азал  дырҭәит. 
Ашәҟәыҩҩцәа, апоетцәа, аҵарауаа 
уҳәа инарҷыданы, еиуеиԥшым ақа-
лақь школқәа рҟнытә арҵаҩцәеи 
ашколхәыҷқәеи азал аҟны, уаҩ 
иахьибо агәахәара узҭо акы акәын.

Ахәылԥаз аартын «Ахшыҩ 
аԥшәымоуп, аҵара сасуп» ҳәа, 
хәыҷгьы-дугьы еицырдыруа 
ацәаҳәақәа гәылзырҭәаауа, акыр-
шықәсқәа раԥхьа Д.Гәлиа иаԥхьара-
ла иҭаҩыз ажәеинраалала. Уи ибжьы 
ҿацаӡа, иахьа иԥсы ҭаны ижәлар  
дрылагылазшәа, игәыҟаҵаган иа-
аҩуан аекран ду аҟнытә. Даҽазнык-
гьы уи иажәақәа ухьадырԥшуан 
аҵарахьы, адыррахьы.

Анаҩс, иқәгылеит Аԥснытәи 
аҳәынҭқарратә хортә капелла. 
Ахәылԥаз ахы инаркны аҵыхәтәа-
нынӡа, иныбжьаршә-аабжьар-
шәны Аԥсны зҽаԥсазтәыз артист 
Сырбеи Сангәлиа Д.Гәлиа иԥсҭаза-
ареи ирҿиаратә мҩеи дазааҭгылон 
хрыжь-хрыжь. Уи иажәабжьеиҭаҳәа-
ра хациркит Д.Гәлиа дахьиз аҭа-
ацәара ала,  ԥшьышықәса анихыҵу-
аз амҳаџьырра  шрыхьӡаз, ианду 
Фындық лнапы кны, ихәмарга иӷба 
хәыҷы иҩыҵрак ихдырҵәаз иуа-
ажәлар зегь реиԥш агаҿахь дыш-
цоз ала.

Ахәылԥаз аҟны Д.Гәлиа иԥсҭаза-
ареи ирҿиаратә мҩеи инарҷыданы, 
ирзааҭгылон хәҭа-хәҭала уи ган-
рацәалатәи иусура амҽхак, ахыр-
харҭақәа зегьы.

Аиашазы, Д.Гәлиа даӡәыкны, 
уи ихациркыз, дызҿыз, еиҿиба-
ауаз, еидибалоз аусқәа ҵҩа ры-
мамызт. Имҳәакәан высшьа амам, 
раԥхьаӡа акәны, Маҷавариани  ди-
цырхрааны аԥсуа нбан шеиқәир-
шәаз. Раԥхьатәи агазеҭ «Аԥсны» 

аҭыжьра хациркит жәабран 27, 1919 
шықәсазы. Уи аҭыжьра иацыз ауа-
даҩрақәа еилкаауп,  ҿыц ҳазааҭгы-
лом. Аԥсуа литература  шьаҭаир-
кит. Аԥсуа театр атрупа аԥҵахеит 
уи ибзоурала. Абызшәа, алитерату-
ра, аҭоурых, аҭҵаарадырра, аҟаза-
ра, аетнографиа уҳәа ахырхарҭақәа 
зегь рҟны иҽԥишәон, аџьабаа ибон, 
алҵшәагьы ааирԥшуан. Уи ибзо-
уроуп иахьа иҳамоу аихьӡарақәа 
зегьы. Шьаҭас ирымоуп Дырмит Ду 
имцажәла. Д.Гәлиа илеиҵаз ажәла 
иахылҿиааит ахҿарах бзиа иахьа 
ҳазхыҽхәо, ҳгәы зладуу.

«Аԥсы ҭоуп сара схәышҭаара» 
еиднакылон Д.Гәлиа иԥсҭазаареи 
ирҿиаратә мҩеи, Аԥсны жәлар 
рпоет иажәеинраалақәа ирыԥхье-
ит,  инагӡан уи иажәеинраалақәа 
ирылхыз ашәақәа.

Аԥсны жәлар рартист  Кьа-
соу Ҳагба иакәзар, уи дзыԥхьаз 
Д.Гәлиа иажәеинраалақәа ируакуп, 
аӡәырҩы ҿырҳәала ирдыруа, ирҳәо 
ажәеинраала  лыԥшаах «Сыхаара 
сыԥсадгьыл», иара убас, М.Лакр-
ба Д.Гәлиа изикхьаз ажәеинраала 
«Д.Гәлиа  уахь». 

Ахәылԥаз аҟны  аҳра  руан 
ажәеи  ашәеи. Иныбжьаршә-ааб-
жьаршәны ахәаԥшцәа ргәы дырҿы-
хон ашәала.

Еиуеиԥшым  ашәақәа на-
рыгӡеит Аԥснытәи  ахортә капел-
ла, аҭыԥҳацәа рвокалтә ансамбль 
«Гәында», ахортә студиа «МиСоль-
ка».

Ари ахәылԥаз еиҳагьы идыр-
лахҿыхит акәашаратә ансамбль 
«Абаза» аҟазацәа хәыҷқәа.

«Аԥсы ҭоуп сара схәышҭаа-
ра» гәыцәс, хықәкыс иаман Аԥс-
ны жәлар рпоет, аԥсуа литература 
ашьаҭаркҩы, апатриарх ду, арккаҩы 
Д.Гәлиа иажәеи иуси рӡыргара, 
рызхьаԥшра, абиԥара ҿа рызнага-
ра. Уи иажәа  ҟәышқәа рыхшыҩҵак 
гәылыршәақәа ҩаԥхьа ргәаларшәа-
ра, ргәынкылара, рхархәара…

«Аԥсы ҭоуп сара схәышҭа-
ара» еиҿкаан ҩаӡара ҳаракыла. 
Ажәеи  ашәеи  еиҿыбааны, еинаа-
ланы, ахәаԥшҩы аинтерес изаҵаны, 
игәыԥҵәагамкәан, игәыԥсыршьага-
ны аиҿкаара ибзоуроуп абаҩхатәра 
злоу, Аԥсуа  ҳәынҭқарратә театр 
актиор, арежиссиор қәыԥш Гәди-
са  Ҭодуа.

Ахәылԥаз ахыркәшара ашьҭахь, 
уахь имҩахыҵызи, аиҿкаа-
ра аџьабаа адызбалази, зхы ала-
зырхәызи зегьы иҭабуп ҳәа раҳәо, 
Аԥсны  ашәҟәыҩҩцәа Реидгыла 
ахьӡала, хаҭала ахәаԥшцәа ид-
дырбаз акомпозициа иалахәыз  
Аҳаҭыртә шәҟәқәеи агәаларшәа-
гатә ҳамҭақәеи  риҭеит Аԥсны  
ашәҟәыҩҩцәа Реидгыла ахантәаҩы 
Вахтанг  Аԥҳазоу.

Аԥсы ҭоуп сара 
схәышҭаара

Д. И. Гәлиа диижьҭеи 150 ш.

Алиса Гәажә-ԥҳа

(Алгарҭа)

 d Лӡаатәи абжьаратә школ №1 
аҟны еиҿкаау, Жәлар ринстру-
менталтә ансамбль «Аԥхьарца» 
25 шықәса ахыҵит. Иара шьаҭар-
кҩысгьы, напхгаҩысгьы дамоуп Аԥс-
ны зҽаԥсазтәыз артист Даур Шьало-
диа-иԥа Ԥарулуа. Иара дхәыҷаахыс 
бзиа ибон еиуеиԥшым жәлартә 
инструментқәа рҿы ахәмарра. 

Даур Ԥарулуа Аҟәатәи аҵараиурҭа 
даналга ансамбльқәа «Шьараҭыни» 
«Афырҭыни» рҟны аус иуан. Аԥсны 
Аџьынџьтәылатәи аибашьра иана-
лага аԥхьатәи амшқәа инадыркны 
иабџьар шьҭыхны аӷа диҿагылеит. 
Хәажәкыратәи ажәылараан ахәра 
иоуит. «Агәымшәаразы» амедал иа-

нашьоуп. Аибашьра ашьҭахь ансамбль 
«Кавказ» аҟны мырзаканрҳәаҩыс 
дыҟан, аамҭаказы Пицундатәи аму-
зыкатә школ аҟны аус иуан. 2000 
шықәсазы Даур Ԥарулуа Лӡаатәи аԥ-
суа школ ашьаҭала иаԥиҵоит, напхга-
рагьы аиҭоит Жәлар ринструменталтә 
ансамбль «Аԥхьарца». Ари ансамбль 
аиҿкаара убасгьы иџьабаа адуп Аԥс-
ны жәлар рартист Оҭар Хәынҵариа-
гьы. Иахьатәи аамҭазы аколлектив 
шьақәгылоуп Лӡаатәи абжьаратә 
школ №1 аҵаҩцәа рыла. 

25 шықәса ирылагӡаны ансамбль 
«Аԥхьарца» еиуеиԥшым аҳамҭақәа 
ирыԥсахахьеит, ахьӡ Аԥсны анҭыҵгьы 
инаҩхьеит. Ҳтәыла аҿар рыбжьара 
иреиӷьу аколлективқәа рахь иаҵа-
накуеит. 

Лӡаатәи ансамбль «Аԥхьарца» 25  
шықәса ахыҵра иазкыз аныҳәатә 
хәылԥазы  азгәарҭеит Пицунда аку-
рорттә еилазаара аконцерттә зал 
аҟны. Арахь ааԥхьара рыман Аԥсны 

акультуреи аҵареи рминистррақәа 
рхаҭарнакцәа, Гагра араион аҵара 
аҟәша аиҳабы уҳәа аӡәырҩы. 

Еизаз зегьы минуҭктәи аҿымҭра-
ла дыргәаладыршәеит ансамбль 
«Аԥхьарца» раԥхьатәи алахәылацәа 
иреиуаз машәырла зыԥсҭазаара 
иалҵыз Лиана Мықәԥҳа. 

Адныҳәаларақәа ҟарҵеит Аԥсны 
аҵара аминистр Хана Гәынԥҳа, Лӡаа 
ақыҭа ахада Руслан Абӷаџьаа, Гагра 
араион аҵара аҟәша аиҳабы Мади-
на Ажьиԥҳа, Гагра араион арҵаҩцәа 
рзанааҭеидгыла ахантәаҩы Мари-
на Багаева, Гагратәи аҟазаратә школ 
аиҳабы Белла Кәакәасқьырԥҳа, Лӡа-
атәи аԥсуа школ адиректор Мимо-
за Еныкьԥҳа. Иара убас аиубилеитә 
хәылԥазы аҽны Даур Ԥарулуа иҭа-
буп ҳәа иарҳәарц иааит ансамбль 
раԥхьаӡатәи аушьҭымҭацәагьы, агәыԥ 
иалахәу ахәыҷқәа рҭаацәагьы. Ари 
ахәылԥаз ахь дымҩахыҵит  Даур 
Ԥарулуа ирҵаҩцәа иреиуоу Аԥсны 
жәлар рартист Роза Чамагәуаԥҳа. Иа-
ра убас адныҳәалара ҟаиҵеит Оҭар 
Хәынҵариа ихьӡ зху Аԥсны жәлар 
рмузыкатә рҳәагақәа Рҳәынҭқарратә 
оркестр асахьаркыратә напхгаҩы Де-
нис Арухаа. Аԥсны акультура аминистр 
Даур Ақаҩба ихьӡала адныҳәалара 
ҟаиҵеит акультура Аминистрра аспе-
циалист хада Адамыр Гәынба. 

Аԥсны Аҳәынҭқарра Ахада Иусԥҟа-
ла Даур Шьалодиа-иԥа Ԥарулуа иа-
нашьан «Ахьӡ-аԥша» аорден III аҩаӡа-
ра. Ансамбль ашьаҭаркҩы, анапхгаҩы 
Даур Ԥарулуа аиубилеитә хәылԥазы 
иаҭааз зегьы иҭабуп ҳәа реиҳәеит, 
атәыла ахада ианеишьаз ахьӡ ҳаҭыр-
ла ишныҟәигало азгәеиҭеит.

Еизаз рҿаԥхьа иқәгылеит Аԥс-
ны еиуеиԥшым акәакьқәа рахьтә 
ашәаҳәаратәи акәашаратәи коллек-
тивқәа. 

Ансамбль «Аԥхьарца» 25 
шықәса ахыҵит

Аиубилеи азгәарҭеит

Аманда Анталаа

 d Ааигәа Москва, Алитераторцәа 
Рцентртә ҩны аҟны имҩаԥы-
сит ашәҟәыҩҩцәа реидгылақәа 
жәларбжьаратәи реилазаара 
иҟанаҵаз ацхыраарала аурыс-
шәахь еиҭаганы иҭыжьу аԥ-
суа шәҟәыҩҩцәа ражәабжьқәа 
реизга «Абхазские рассказы» 
аӡыргара. Уи абзоуроуп 1999 ш. 
раахыс Аԥсны ашәҟәыҩҩцәа Ре-
идгылеи ашәҟәыҩҩцәа реид-
гылақәа жәларбжьаратәи реи-
лазаареи ирыбжьоу аиҩызареи 
аусеицуреи. Жәларбжьаратәи 
ахеидкыла иахьа ахантәаҩыс 
иамоу И. Коноплианников хаҭа-
ла ашәҟәы аҭыжьра дахаҵгыле-
ит. Абасала, фышықәса раԥхьа 
аҭыжьра иазырхиаз аизга  
аԥхьаҩцәа ироуит. 

Хымԥада,  700 даҟьа иреиҵам 
аизга Москва урысшәала аҭыҵра 
хҭыс бзиоуп алитературатә ԥсҭа-
заараҿы. Аурыс ԥхьаҩцәа рҟынӡа 
инагоуп ажәабжь ажанр аҟны аԥ-
суа литература иамоу аихьӡарақәа. 
Ашәҟәы иаԥхьажәа ацуп афило-
логиатә ҭҵаарадыррақәа рдоктор 
В.  Бигәаа.  

Ашәҟәы аӡыргарагьы еиҿна-
кааит ашәҟәыҩҩцәа реидгылақәа 
жәларбжьаратәи реилазаара. 

Аӡыргара аартуа, аиқәшәа-
ра зызкыз дазааҭгылауа ашәҟәы 
дахцәажәеит И. Коноплианни-
ков. Анаҩс аҭыжьымҭа  ахәшьара 
бзиа аҭауа иқәгылеит: аҵарауаҩ 
В. Бигәаа, афилологиатә ҭҵаара-
дыррақәа рдоктор  С. Казначеев, 

аурыс шәҟәыҩҩцәа: С. Антипов, О. 
Харламова, С. Усков, С. Берсенев, Л. 
Черникова, В. Кучер, В. Ериоменко, 
В. Баидин. Ашәҟәы аҭыжьра зыбзо-
уроу иҭабуп ҳәа рарҳәеит, аимада-
рақәа рырҿиара акырӡа шаҵана-
куа иазааҭгылеит Урыстәыла иҟоу 
Аԥсны ацҳаражәҳәарҭа аҟнытә – 
К. Ҭаниа, ахеидкыла «Москватәи 
аԥсуа диаспора» аҟнытә – Д. Бар-
ганџьиа, Москва инхо ҳџьынџьуаҩ, 
ашәҟәыҩҩы В. Делба, Аԥсуа-абаза 
жәлар Рконгресс Иреиҳаӡоу ахеи-
лак иалоу, аҵарауаҩ  Б. Кобахиа.

Иқәгылаз аԥхьаҟагьы аусеицу-
ра ишазхиоу азгәаҭауа ҳлитерату-
реи, ҳашәҟәыҩҩцәеи,  Аԥсни ажәа 
ԥхақәа рхырҳәааит. 

В. Баалоу

«Аԥсуа жәабжьқәа» – урысшәала

 d Апрель 25 рзы И. Гь. Папасқьыр 
ихьӡ зху Аԥсны Амилаҭтә библио-
текаҿы имҩаԥысит еизҳауа абиԥа-
рақәа ашәҟәыԥхьара разхьарԥшреи, 
уи агәыбылра рыларҵәареи 
зхықәкы хадоу, есышықәсатәи 
аусмҩаԥгатә «Абиблиоҵхы» – 
«Аамҭа иаԥызго агәалашәара» ҳәа 
зеиԥш хьӡыс иаманы. Уи азкын сын-
тәа адунеи атәылақәа жәпакы рҟны 
иазгәарҭо, 1941-1945ш.ш. рзтәи 
Аџьынџьтәылатә еибашьра Ду аҟны 
Аиааира 80 ш. ахыҵра.

Тематикала еиуеиԥшымкәа 
ишь а қәгылаз ауснагӡатә ина қәы-
ршә аны, Амилаҭтә библиотека еи-
хагылацыԥхьаӡа, аҟәшақәа досу рхыр-
харҭақәа рыла еиҿкаан азҿлымҳара 
зцыз аусхкқәа маҷымкәа.

Амилаҭтә библиотека адиректор 
Борис Ҷолариа, ауаҩы иԥсҭазаараҿы 
ашәҟәы аҵакы иазкны иқәгылара-
ла иаартын ари аусмҩаԥгатә. Актәи 
аихагылаҟны еиҿкаан «Аҿықә аҟ-
ны» ҳәа хьӡыс изауз, зхыԥхьаӡара 
маҷмыз абукроссинг-ашәҟәықәыр-
гыларҭақәа рҟны иҟоу рахьтә аҭааҩ 
игәаԥхаз аҭыжьымҭа хәыда-ԥсада 

игарц ахьилшоз.
Аҩбатәи аихагылаҟны–алагарҭатә 

школқәра иаҵанакуа ахәыҷқәа 
аибашьра иахьӡынҩылоу аԥсуа поет-
цәа ражәеинраалақәа исахьаркны 
рыԥхьареи, арратә тематика иаз-
ку амультфильимқәа рыхәаԥшреи 
ирызкыз акәакь. Убасгьы, араҟа 
улаԥш аднахалон аибашьра аамҭаз-
тәи апериодикатә ҭыжьымҭақәеи, 
уи аӡбахә инарҭбааны иахьаарԥшу 
акьыԥхьымҭақәеи рцәыргақәҵа.

Ахԥатәи аҟны иқәыргылаз ае-
кран аҟны аҭааҩ дахәаԥшырц илшон 
аибашьра ду иазку акиношықәсҩыра, 
иаартын, «Аиааира абжьы» ҳәа хьӡыс 
измаз, аибашьра аамҭазтәи апла-
катқәеи, ашәҟәқәеи, агрампластин-
кақәеи рцәыргақәҵа.

Аԥшьбатәи аихагылаҟны акәзар, 
амилаҭтә литературеи атәы-
лаҿацәҭҵаареи рыҟәшеи, ашәҟәытә 
палатеи русзуҩцәа рыбзоурала еиҿка-
ан аибашьра иалахәыз Аԥснытәи аҳә-
са рҭоурыхқәа, иахьанӡагьы ицәыргам 
аибашьцәа рфырхаҵарақәа ирызкыз 
ажәахәқәеи, аамҭа цәгьа иарҿиаз 
ашәақәа рынагӡареи ахәылԥаз. Уи рхы 
аладырхәит Аԥсны араионқәеи ақа-
лақьқәеи рышколқәа рахьтә аҵаҩцәа, 
ААУ астудентцәа, аҵарауаа, ауаажәлар-
ратә усзуҩцәа. Урҭ хаҭа-хаҭала иа-
зааҭгылон досу рабшьҭра ахаҭарнак 

иҭоурых. Азҿлымҳара ҵаула зҵаз аҭо-
урыхқәа рыла иқәгылеит асахьаҭыхҩ 
Уасил Мхонџьиа, ажурналист Сулико 
Шәардлаа, ААУ апрофессор Екатери-
на Бебиа, аҳәынҭқарратә бызшәатә 
политиказы Аҳәынҭқарратә еилакы 
ахантәаҩы Ахра Анқәаб уҳәа уб.иҵ. 
Аҵарауаҩ Екатерина Бебиа лнапх-
гарала иаазыркьаҿны рабдуцәеи урҭ 
рабацәеи рҭоурыхқәа ирзааҭгылеит 
афилологиатә факультет ажурналисти-
ка аҟәша астудентцәа: Илана Ԥачлиа, 
Аида Габуниа, Мадина Амҷба, Раиана 
Бебиа, Ҳамида Зақараиа, Лаура Фе-
рызба. Ақәгыларақәа хадырҭәаауан 
К. Ӡиӡариа ихьӡ зху Аҟәатәи алицеи 
-интернат, Д. Гәлиа ихьӡ зху Аҟәатәи 
аԥшьбатәи абжьаратә школ, Қь. Агр-
ба ихьӡ зху Џьырхәатәи абжьаратә 
школ уҳәа рахьтә еизҳауа абиԥа-
ра рхаҭарнакцәа инарыгӡоз ажәе-
инраалақәеи ашәақәеи. Имаҷмыз 
аамҭа зымҽхазкыз ари ахәылԥаз 
алахәцәа ахыркәшара рцәыуадаҩын, 
избанзар иқәгылоз дарбанызаалак 
дызлацәажәоз, ааԥсарада азҿлымҳара 
ҳаракы рызцәырнагон хәыҷгьы-дугьы. 
Ирацәан аҳәатәы, излацәажәатәыз, 
иаԥсан ҵабыргны ажәа ҳаракы, 
агәаларшәаратә ажәа урҭ зыӡбахә 
рҳәоз Афырхацәа зегьы. Урҭ ахаа-
назгьы хашҭра шрықәым даҽазнык-
гьы ишьақәнарӷәӷәоит акциа «Аби-
блиоҵхы» иахәҭакыз ари ахәылԥаз.

А.Бзыԥба 

Аамҭа иаԥызго агәалашәара

Аиааира Ду ахьӡала

 d Ааигәа Краснодар ақалақь 
аҿы имҩаԥысит активистцәа 
еидызкыло Урыстәылазегьтәи 
арра-патриоттә форум «Пост 
№1» ҳәа изышьҭоу аартра. Уаҟа 
рхы аладырхәит Аҟәа ақалақь 
еизгоу акоманда. 

Афорум аартын «Чистяковская 
Роща» ақалақь афашисттә жәыла-
ра аан иҭахаз рбаҟаҿы. Аусмҩаԥ-
гатә хацыркын абаҟа амҵан ашәҭ 
шьыҵәрақәа рышьҭаҵарала. Ари 
аусмҩаԥгатә рхы аладырхәит 
Краснодар ақалақь ахадара, ар-
ратә еибашьцәа ҿарацәа, акур-
сантцәа, аказакцәа. Краснодар 
ақалақь ахада актәи ихаҭыԥу-
аҩ Дмитри Василиев иазгәе-
иҭеит, сынтәа афорум хәымш 
ишымҩаԥысло, алахәылацәа 
рԥышәеи рдырреи реимадара 
шхацыркхо. Краснодар ақалақьтә 
Дума ахантәаҩы актәи ихаҭыԥуаҩ 

Галина Ернакова инаҵшьны иаз-
гәалҭеит ари афорум Аџьынџьтәы-
латә еибашьра Дуӡӡа агәалашәа-
разы есышықәса ишымҩаԥырго, 
уи аҵакы шдуу.

Ихыркәшахеит Ҟәбантәи ака-
закцәа рыр аҳаҭыртә хьчаҩцәа 
рротеи, Ҟәбантәи аҳәынҭқар-
ратә адоуҳатә оркестри рықәгы-
ларала. «Пост №1» - Урыстәыла-
зегьтәи активистцәа рхеидкыла, 
аибашьцәа рҳаҭгәынқәа рзааигәа-
ра агәалашәаратә хәылԥазқәа на-
зыгӡо, Урыстәыла арратә клубны 
иԥхьаӡоуп. 2015-2024 шықәсанӡа 
аусмҩаԥгатә алагалан афедер алтә 
проект «Патриотическое воспи-
тание граждан» ҳәа захьӡу. 2021-
2024 шықәсқәа рзы имҩаԥган 
аизарақәа - Твер/Ржев, Волгоград, 
Санкт-Петербург, Тула рҟны. 

Ақьыԥхь иазлырхиеит 
Саида Ҳаразиа

Рԥышәеи рдырреи еимардоит


